
Əзиз достум!
Мән инанырам ки, сән бүтүн вүҹудунла 

вә руһән тамамилә сағламсан. Сәни 
үрәкдән саламлаjыр вә бу достлуғумуз 
үчүн Аллаһа шүкр едирәм. Сәнин 
һәгигәти тапыб, бу һәгигәт баjрағы 
алтында Аллаһа вә ниҹата апаран 
һагг jолу илә ҝетмәк истәjин мәни чох 
севиндирир. Вахты илә сән биз мәсиһчи 
jолдашларынын һәjаты вә е’тигадлары 
барәдә тез-тез суаллар верәрдин. Фәгәт 
сәнә лазым олан бүтүн мә’луматлары 
вермәjә һеч вахт кифаjәт гәдәр имканым 
олмурду. Она ҝөрә дә мәсиһчиләрин 
е’тигадлары, вәзифә вә адәтләриндән 
әтрафлы сөһбәт ачан бу ҝениш мәктубу 
сәнә jазмағы гәрара алдым.

Билдиjин кими, дүнjада өзүнү мәсиһчи 
адландыран милjонларла инсан вардыр. 
Онларын бә’зиләри әсил диндардырлар, 
бә’зиләринин исә тәәссүф ки, jалныз 
ады мәсиһчидир. Диҝәр динләрин 
нүмаjәндәләри кими, мәсиһчиләр дә 
бир чох тәригәтләрә бөлүнмүшләр. Бу 
тәригәтләр бир-бириндән доктрина вә 
ибадәтләрә ҝөрә фәргләнирләр. Буна ҝөрә 
дә бу мәктубумда сәнә бүтүн мәсиһчиләрин 
е’тигадларындан данышмағы вә jа 
һамынын разылаша биләҹәjи бәjанат 
сөjләмәjи мүмкүн саjмырам. Лакин мән 
инанырам ки, бу китабын сәһифәләриндән 
һаггында охуjаҹағым һәгигәтлә дүнjанын 
һәр jериндән милjонларла мәсиһчи 
разылашар, һәмрә’j олар. Мән дуа едирәм 
ки, сән мәсиһчилиjин изаһыны диггәтлә 
охуjуб Аллаһа jахынлашасан, Ону даһа 
jахшы таныjыб, даһа чох севәсән вә 
тамамилә Она итаәт едәсән. Инди исә мән 
сәнин суалларына ардыҹыллыгла ҹаваб 
вермәjә чалышаҹағам.

1.	АЛЛАҺ КИМДИР?

Əзиз дост! Мән әминәм ки, сәнин илк 
суалын бу олаҹаг: “Мәсиһчиләр Аллаһ 
һаггында нә фикирләширләр?” Һәр 
һансы диндә әсас идеjа Аллаһ һаггында 
идеjадыр. Билирәм ки, бә’зи ҹаһилләр 
сәнә мәсиһчиләрин үч аллаһа ситаjиш 
етдикләрини сөjләмишләр. Һәтта бә’зиләри 
зәнн едирләр ки, биз хача, инсан шәклинә 

(иконаjа) да ситаjиш едирик. Сәни 
инандырырам ки, бүтүн бу мә’луматлар 
jанлышдыр. Əсил мәсиһчиләр һәмишә 
Jеҝанә һәгиги Аллаһа инанмышлар, 
лакин әҝәр кимсә башга аллаһлара да 
ситаjиш едирсә, онда белә адам мөһкәм 
jанылмыш вә сәһвә jол вермишдир. Аллаһ 
еһкамынын һансынын ән бөjүк олдуғуну 
Иса Мәсиһдән сорушанда О белә ҹаваб 
вермишдир: “Əмрләрин ән биринҹиси: 
Динлә, еj Исраил, Аллаһымыз Рәбб, 
бир олан Рәббдир. Вә Рәбб Аллаһыны 
бүтүн үрәjинлә, бүтүн ҹанынла, бүтүн 
дүшүнҹәнлә вә бүтүн гүввәтинлә 
сев!” (Марк 12:29,30). Аллаһын бүтүн 
пеjғәмбәрләри гәдим дөврләрдән Аллаһын 
тәк олдуғуну е’лан етмиш вә бүтләрә 
ситаjиш едәнләрин һамысына мүгавимәт 
ҝөстәрмишләр.

Мәсиһчиләрин е’тигадына ҝөрә, 
Аллаһ әввәли вә сону олмадығы үчүн 
әбәдидир. Биз инанырыг ки, Аллаһ 
һәр шеjә гадирдир. Бүтүн ҝөрүнән вә 
ҝөрүнмәз, ашкар вә ҝизли шеjләри Өз 
Сөзү илә О jаратмышдыр. Ҝүнәши, аjы вә 
саjсыз-һесабсыз улдузлары сеjр етдикҹә 
каинатын бөjүклүjүнү вә мө’ҹүзәсини 
анламаға башлаjыр вә пеjғәмбәр Давуд 
кими уҹадан гышгырыб деjирсән: “Ҝөjләр 
дә Аллаһын шөһрәтиндән сөһбәт ачыр, 
ҝөj гүббәси дә Онун әлинин гүдрәтиндән 
хәбәр верир” (Мәзмур 19:1). Аллаһын 
һикмәт вә гүдрәтинин улулуғуна бах! 
Узаг космосда ән бөjүк ҝүнәшләри, Jердә 
исә ән кичик ҹүҹүләри jарадан О, һәм 
дә онлары һимаjә едир. Аллаһ Гадирдир 
вә лазым билдиjини етмәк гүдрәтинә 
маликдир. Онун дүнjа үчүн мәгсәди вар 
вә бу мәгсәдини һәjата кечирмәкдә һеч нә 
Она мане ола билмәз.

Биз инанырыг ки, Аллаһ һәм бөjүкдүр, 
һәм дә әзәмәтли вә мүгәддәсдир. Гәдим 
заманларда чох аллаһлара итаәт 
едән jунанлар вә ромалылара елә 
ҝәлирди ки, онларын аллаһлары да 
инсанлар кими алдадыр, оғурлугла 
мәшғул олур, өлдүрүр, мәһв едир вә 
башга ҹинаjәтләр төрәдирләр. Лакин 
мәсиһчиләрин Мүгәддәс Китабында 
Аллаһ камиллиjиндән, гүдсиjjәт вә 
паклығындан, jә’ни Онун һәр ҹүр 

натәмизликдән тамамилә аjрылмасындан 
чох jазылмышдыр.

Аллаһ бәндәләриндән бири ҝөзү 
илә ҝөрдү ки, бир нечә сәма мәхлугу 
Аллаһын jанында Ону тә’рифләjәрәк 
деjир: “Вар Олмуш, Вар Олан вә Ҝәләҹәк 
Күлли-Ихтиjар Рәбб Аллаһ мүгәддәсдир, 
мүгәддәсдир, мүгәддәсдир!” (Вәһj 4:8). 
Буна ҝөрә дә Аллаһ Өз мүгәддәс тәбиәтинә 
зидд олан иш ҝөрә билмәзди. Мәсәлән, 
Аллаһ алдада билмәз, әдаләтсизлик 
етмәз. Аллаһ, әлбәттә, инсан кими 
ҝөрүнүшә малик деjилдир. Онун үчүн 
заман вә мәкан мәһдудиjjәти jохдур. Һәр 
заман вә һәр jердә олур. Лакин бә’зән 
биз Аллаһын ҝөзләриндән, әлләриндән вә 
jахуд үрәjиндән данышанда һәмин физики 
терминләри руһани мә’нада ишләдирик. 
Аллаһын һәр шеjдән үстүн вә һамымыздан 
өлчүjәҝәлмәз jүксәкликдә олмасына 
бахмаjараг, О бизә jахындыр. Буна ҝөрә 
дә биз деjирик ки, Аллаһ бизи ҝөзләри 
илә сеjр едир, әлләри илә сахлаjыр, үрәjи 
илә севир.

Аллаһын бүтүн аjрылмаз ҹәһәтләри 
бизим үчүн бөjүк әһәмиjjәт кәсб етсә дә 
биз мәсиһчиләр олдугҹа миннәтдарыг 
ки, итаәт етдиjимиз Аллаһ севән 
Аллаһдыр. Бу, чох мүһүм кеjфиjjәтдир. 
Мүгәддәс Китабда деjилир: “Севмәjән, 
Аллаһы танымамышдыр, чүнки Аллаһ 
мәһәббәтдир” (1Jәһjа 4:8). Даһа дәгиг 
десәк, Аллаһын бүтүн дүшүнүб етдикләри 
мәһәббәтдән доғмушдур. Аллаһ Өз 
мәһәббәтини инсанлара jағыш, ҝүнәш 
нуру, jемәк, ичмәк вә ҝеjим, бир сөзлә, 
онларын дүнjада jаша билмәләри үчүн 
лазым олан бүтүн шеjләри ҝөндәрмәклә 
изһар едир. Аллаһ Өз мәһәббәтини 
Онун барәсиндә бизимлә данышаҹаг 
пеjғәмбәрләри бизә ҝөндәрмәклә дә 
ифадә едир. Онун мәһәббәтинин ән бөjүк 
ифадәси Онун ҝөндәрдиjи Хиласкардыр. 
Бу барәдә бир гәдәр сонра данышаҹағам. 
Аллаһ jаратдыгларынын һамысыны севир 
вә һамыjа хеjрихаһлыг диләjир. Пеjғәмбәр 
Давуд Аллаһын она олан гаjғысыны белә 
ифадә едир: “Мәним Чобаным Рәбб; 
мәним һеч нәjә еһтиjаҹым олмаjаҹаг: О 
мәни сакит сулара гәрг едир. О, гәлбимә 
гүввәт верир. О мәни Өз ады илә һагг 
jолуна jөнәлдир” (Мәз. 22:1–3).

Тәбиидир ки, Аллаһ Ону севәнләри 
вә Она итаәт едәнләри севир. Бәс Она 
итаәт етмәjәнләри О севмирми? Əлбәттә, 
Аллаһ мүгәддәс олдуғундан jахшы 
олан һәр шеjи севир, һәр ҹүр пислиjә 
исә нифрәт едир. Инсанларын етдиjи 
ганунсузлуға да Аллаһ нифрәт едир. О 
онлара гәзәбләнир. Давуд Аллаһа деди: 
“Сән ганунсузлуғу севмәjән Аллаһсан; 
Сәндә jаманлыг бәргәрар олмаз” (Мәз. 
5:5). Аллаһ пислиjә нифрәтини бу 
пислиjи едәнләри вә она итаәтдән боjун 
гачыранлары ҹәзаландырмагла ҝөстәрир. 
Мүгәддәс Китабы охуjаркән ҝөрүрүк ки, 
Аллаһ Она гаршы чыхан вә төвбәдән 
имтина едән, jә’ни ҝөрдүкләри бәд ишдән 
тәәссүфләнмәjән вә пис әмәлләриндән 
әл чәкмәjән аjры-аjры адамлары, еләҹә 
дә бүтөв бир халгы неҹә мәһв етмишдир.

Фәгәт, изин вер сәнә е’ҹазкар 
һәгигәтдән сөз ачым. Һәтта, Аллаһын 
Гануну позанлара нифрәт етмәсинә 
бахмаjараг, О онлары ҝүнаһлардан 
хилас етмәк истәjир. Аллаһ онлары ата 
өз оғлуну севән кими севир. Аллаһын 
ҝүнаһкарлара бу гәрибә мәһәббәти 
ата-анасына ағ олмуш оғул һаггында 
Мәсиһин сөjләдиjи ибрәли һекаjәтдә 
аjдын ҝөстәрилмишдир. Һәлә атасынын 
сағлығында мираса jиjәләнмиш оғул ата 
евини тәрк едәрәк бүтүн пуллары мә’насыз 
jерә хәрҹләjир. Артыг һеч нәjи галмаjанда 
вә аҹындан аз гала өләндә о, атасынын 
jанына гаjытмағы вә ҝүнаһларыны е’траф 
етмәjи гәрара алды. Оғлуну узагдан 
ҝөрән ата онун гаршысына гачыр вә ону 
гуҹаглаjыб өпүр. Ата оғлунун гаjытмасы 
шәрәфинә зиjафәт верир. Атасы оғулу 
һәдсиз севдиjиндән ону бағышлады вә 
jолуну азмыш фәрсиз өвладыны севинҹлә 
гаршылады. Иса Мәсиһ деди ки, Аллаһ 
да Онун гаршысында ҝүнаһы оланлары 
беләҹә севир (Лука 15:11–24). Əзиз 
достум, Аллаһын бизи севиб әвф етмәси 
барәсиндә биз ҝүнаһкарлара хош мүждә 
верилир. Она тәрәф гаjытмаг истәjәндә 
исә О бизи гәбул етмәjә һазырдыр.

Мүгәддәс Китабда Аллаһын Гадир, 
Рәбб, Jегова (ҝүҹ Аллаһы), Өлмәз, 
Һәгиги, Һәгг-Тәала, Jеҝанә Мүгәддәс, 
Jеҝанә Салеһ, Падшаһ, Һаким, Jарадан, 
Хиласкар вә Өз халгынын Чобаны кими 

адларыны ҝөрүрүк. Лакин Аллаһын биз 
мәсиһчиләр үчүн ән әзиз ады Сәмави 
Атадыр. Иса Аллаһ һаггында данышанда 
Она “Ата” демиш, шаҝирдләринә ибадәт 
заманы: “Буна ҝөрә сиз белә дуа един: Еj 
ҝөjләрдә олан Атамыз, исмин мүгәддәс 
тутулсун” (Матта 6:9)-деjә өjрәтмишдир. 
Аллаһын мә’нәви өвлады олмагдан вә 
Аллаһ-Тәала тәрәфиндән севилмәкдән 
бөjүк имтиjаз ола биләрми?! Бу jүксәк 
имтиjазы Аллаһ Иса Мәсиһә итаәт едән 
һәр кәсә вермишдир.

Jә’гин ки, бу мәгамда сән билмәк 
истәjәҹәксән ки, мәсиһчиләр “Мүгәддәс 
Үчлүк” дән данышанда нәjи нәзәрдә 
тутурлар. Бир гәдәр сәбр ет. Бир аздан 
мән бу мүһүм доктринаны изаһ едәҹәjәм.

2.	ИНСАН КИМДИР?

Əзиз дост! Мәсиһчиләрин һансы 
Аллаһа инандыгларыны гыса вә 
натамам олса да изаһ етдим. Инди 
исә сәнә мәсиһчиләрин инсан тәбиәти 
һаггында дүшүндүкләриндән сөз демәjә 
чалышаҹағам. Инсан барәдә дүрүст 
анлаjышымызын олмасы Аллаһ һаггында 
дүзҝүн анлаjыша малик олдуғумуз гәдәр 
әһәмиjjәтлидир. Инсанын камиллиjи 
һаггында дүрүст тәсәввүрүмүз әсасән 
Мүгәддәс Китабдан ирәли ҝәлир.

Төвратын әввәлиндә (Jарадылыш 1 
вә 2) jазылмышдыр ки, Аллаһ асиманы, 
jери, ҝөjү, бүтүн битки вә һеjванлар 
аләмини jарадыб баша чатдырмыш, 
сонра исә Аллаһ инсаны Өз сурәтиндә вә 
бәнзәjишиндә jаратмышды. Бу, әлбәттә, 
о демәк деjилдир ки, Аллаһын бәдәни 
вар вә инсан үчүн дә О белә бир бәдән 
jаратмышдыр. Бу һәр шеjдән әввәл о 
демәкдир ки, инсан мә’нәви бахымдан 
Аллаһа бәнзәр саjылыр. Аллаһ инсана 
мүһакимә үчүн ағыл, мәһәббәт үчүн 
үрәк, хеjирлә шәри бир-бириндән сечмәк 
үчүн виҹдан, әдаләтли олмаг үчүн ирадә, 
данышмаг үчүн дил, Аллаһла үнсиjjәтдә 
олмаг үчүн руһ вермишдир. Беләликлә, 
Аллаһ шәклиндә jарадылмыш инсан 
Аллаһы таныjа вә Онунла әлагә jарада 
биләрди. Демәли инсан ән мүгәддәс 
мәхлугдур.

Бә’зиләринин jанлыш олараг иддиа 
етдикләри кими, инсан һеч дә Аллаһ 
олмамышдыр. Фәгәт о, Аллаһа чох 
jахын олмушдур. Ниjjәтиндә jаманлыг вә 
бәдхаһлыг олмадығындан инсан хеjирхаһ 
вә мәрһәмәтли олмушдур.

О, ҹансыз машын деjилди, Аллаһ 
инсана сечмә имканы олан мүстәгиллик 
вермишдир.  Аллаһ инсаны белә 
jаратмышдыр ки, о өз азад ирадәси илә 
ону Jарадана итаәт, ибадәт вә севҝини 
сечә билсин.

Аллаһ истәмишдир ки, Онун Jер үзүндә 
jерләшдирдиjи инсанлар Ону өз аталары 
гәдәр, бир-бирини исә гардаш кими севән, 
Аллаһын әмәjини Jердә севинҹлә jеринә 
jетирә билән әсил өвладлар олсунлар. 
Бу ҝүн дүнjада инсанлар мүхтәлиф 
иргә мәнсуб олуб, дәрисинин рәнҝи вә 
ҹизҝиләри, дилләринә ҝөрә фәргләнирләр. 
Лакин онларын һамысы еjни гандан 
олмагла бир аиләjә мәнсубдурлар. Аллаһ 
да онларын һамысыны севир, чүнки 
онлары О jаратмышдыр.

Лакин тәәссүф ки, өз азад ирадәсини 
Аллаһа ибадәт вә итаәт үчүн истифадә 
етмәк әвәзинә, “Jарадылыш”ын 2 вә 
3-ҹү фәсилләриндә деjилдиjи кими, 
инсан Аллаһа гаршы чыхды. Аллаһ 
әҹдадлырымыз Адәмлә Һәвваjа буjурду 
ки, хеjир вә шәрин идрак ағаҹынын 
меjвәсиндән jемәсинләр. Бу ағаҹ Аллаһын 
онлары jерләшдирдиjи Əдәм бағында 
иди. Аллаһ онлара тапшырмышдыр ки, 
әҝәр сөзә бахмаjыб бу меjвәләри jесәләр, 
өләҹәкләр. Илан шәклиндә баға ҝирән 
шеjтан Һәвваны бу меjвәни jемәjә вадар 
етди. Сонра Һәвва һәмин меjвәни Адәмә 
верди вә о да ону jеди. Əҹдадларымызын 
бу һәрәкәти jалныз ади бир сәһв олмаjыб, 
онларын Һөкмдары Аллаһа гаршы шүурлу 
үсjаны олмушдур. Башга сөзлә десәк, 
онлар Аллаһ кими олмаг истәмишдиләр. 
Онлар Аллаһын ирадәсинә табе олмаг 
истәмәдиләр. Бәс нәтиҹәси неҹә олду? 
Аллаһ онлары ҹидди ҹәзаландырды, 
онлары Əдәм бағындан говду ки, онлар 
әзаб-әзиjjәт дүнjасында jашасынлар.

Əн писи будур ки, Адәмлә Һәвва 
Аллаһла бағлылығы итирдиләр, нәтиҹәдә 
исә тамамилә дәjишдиләр. Əввәлләр 
онлар пак вә тәмиз идиләр, инди исә 

онлар натәмиз олмушдулар. Аллаһа 
итаәтсизлик етмәздән әввәл онлар 
Аллаһын һәр бир әмринә әмәл едә 
биләрдиләр, инди исә онлар хеjрә нифрәт 
етмәjә, шәри исә севмәjә башладылар. 
Аллаһа гаршы бу үсjан Мүгәддәс Китабда 
ҝүнаһ адландырылмышдыр. Бу ҝүнаһын 
ҹәзасы исә өлүмдүр.

Бу илкин ҝүнаһла бағлы әһвалат 
бизим үчүн бөjүк әһәмиjjәт кәсб едир. 
Чүнки бәшәриjjәтин буҝүнкү вәзиjjәтини 
мәһз о нөгтәдән даһа аjдын баша дүшәрик. 
Дүнjанын адамлары, сөзсүз ки, Аллаһын 
Адәм вә Һәвваны jаратдығы вахтдакы 
кими тәмиз вә пак деjилдирләр. Буну 
дәрк етмәк үчүн биз башгаларына 
деjил, өз үрәjимизә нәзәр салмалыjыг. 
Биз чох заман биләрәкдән дүзҝүн иш 
ҝөрмүрүк. Биз билирик ки, мәһәббәт 
нифрәтдән үстүндүр, лакин чох вахт 
башгаларына нифрәт едирик. Бәс нә үчүн 
белә едирик? Чүнки әҹдадларымызын 
тәгсиркарлығы бизим ганымыза һопуб, 
ирсән тәбиәтимизә чөкмүшдүр. Биз дә 
онларын һәр икиси (Адәм вә Һәвва) кими 
Аллаһа мүкәммәл шәкилдә итаәт етмәк 
истәмир вә баҹармырыг.

Ушаг дүнjаjа ҝөз ачанда пак вә 
ҝүнаһсыз ҝөрүнүр, лакин тезликлә онда 
шәрин, jаманлығын, пислиjин әмәлә 
ҝәлмәси башлаjыр. Давуд пеjғәмбәрин 
өзү һаггында дедиjи кими: “Бах, мән 
ганунсузлу гла маjаланмышам вә 
анам мәни ҝүнаһ ичиндә доғмушдур” 
(Мәз. 50:7). Беләликлә, биз е’тираф 
етмәjә мәҹбуруг ки, бүтүн инсанлар 
ҝүнаһкардырлар. Белә бир Аллаһ Кәламы 
илә разылашмалыjыг ки, “Инсан үрәjи 
олдугҹа һиjләҝәрдир вә сон дәрәҹәдә 
корланмышдыр; ону ким таныjар?” 
(Jеремиjа 17:9). Иса Мәсиһ деди: “Чүнки 
шәр фикирләр, хәjанәт, гатиллик, 
оғрулуг, рүшвәтхорлуг, кин, әдавәт, 
мәкр, әхлагсызлыг инсанын ичиндән — 
үрәjиндән ҝәлир. Бүтүн бу jаманлыглар 
дахилдән доғур вә инсаны мурдарлаjыр 
(Марк 7:21–23). Лакин инсан үрәjинин 
билиҹиси Аллаһ демишдир: “Салеһ һеч 
jохдур. Бир нәфәр дә олсун jохдур” (Ром. 
3:10). Анҹаг инсандан даһа бөjүк мүстәсна 
бир ...әхсиjjәт вардыр ки, мән бир гәдәр 
сонра сәнә Ондан данышаҹағам.

И н с а н ы н  в ә з и j j ә т и  н е ҹ ә  д ә 
дәһшәтлидир! Өз итаәтсизлиjи илә, 
Аллаһла бүтүн мүнасибәтләрини 
дармадағын етмәклә о, чөлдә азмыш 
тәнһа гоjун кими фәлакәтли өлүмә даһа 
jахындыр. Инсан Аллаһ өвлады олмагдан 
әлини үздү вә Аллаһа дүшмән кәсилди, 
ҝүнаһын вә шеjтанын гулу олду (Ром. 
6:17). Мүгәддәс Аллаһ jолу илә ҝедә 
билмәjән инсан, доғрудан да ҝүнаһлары 
уҹбатындан өлүдүр (Ефес. 2:1). Аллаһын 
Адәмә дедиjи кими, ҝүнаһын нәтиҹәси 
һәм ҹисмани, һәм дә мә’нәви өлүмдүр.

3.	ҜҮНАҺ НƏДИР?

Əзиз дост! Мән бурадаҹа ҝүнаһын 
нә олдуғуну аjдынлашдырмалыjам. 
Ҝүнаһ һеч дә оғурлуг, хәjанәт, гатиллик, 
сәрхошлуг кими садәҹә олараг бир әмәл 
деjилдир. Аллаһдан тамамилә аjрылма вә 
Аллаһын мүгәддәс ирадәсинә гаршы һәр 
шеj ҝүнаһдыр. Ҝүнаһ jалныз пис һәрәкәт 
деjилдир: тәкәббүрлүк, пахыллыг, нифрәт, 
еһтирас, шәһвәт — бунлар да ҝүнаһдыр. 
Иса Мәсиһ демишдир ки, Аллаһын ики 
чох бөjүк әмри вардыр: бүтүн гәлбинлә 
Аллаһы сев вә гоншуну өзүн кими сев 
(Марк 22:29–33). Бунлар Аллаһын ән 
әсас әмрләри олдуғундан Аллаһы бүтүн 
варлығымызла вә гоншумузу өзүмүз кими 
севә билмәмәjимиз ән бөjүк ҝүнаһдыр. 
Бу әмрләри там jеринә jетирән вармы? 
Хеjр, Иса Мәсиһин мә’сум шәхсиjjәтиндән 
башга һамы бу әмрләри позмушдур. Иса 
Мәсиһин һәjаты Аллаһын биздән тәләб 
етдиjи камил һәjат олмушдур. Онун әмри 
будур: “Сәмави Атаныз камил олдуғу 
кими сиз дә камил олун” (Матта 5:48).

Лакин үрәкләри бәд ниjjәтли биз 
ҝүнаһкарлар Аллаһын әмр етдиjи 
кими неҹә тамамилә хеjирхаһ вә пак 
ола биләрик? Хәрчәнҝ хәстәлиjинә 
дүчар олмуш адамын сағламлығыны 
горумасы барәдә хеjирхаһ мәсләһәтә 
еһтиjаҹы олмур. Она ону мүалиҹә едә 
биләҹәк тәҹрүбәли һәким лазымдыр. 
Ҝүнаһа батмыш адам да беләдир. Она да 
давраныш барәдә ҝөзәл ганунлар, әхлаг 
гаjдалары, өjүд-нәсиһәтләрдән чох, онун 
әглини вә гәлбини тәмизләjән, ирадә вә 

арзусуну jениләшдирән, Аллаһын ондан 
тәләб етдиjини jеринә jетирмәк үчүн она 
ҝүҹ вә гүввә верә билән мә’нәви һәким 
лазымдыр. Jә’гин ки, һәр jердә бүтүн 
инсанлара онлары ҝүнаһлардан хилас 
едиб Аллаһын өвладларына чевирә 
биләҹәк кимсә лазымдыр. Мән бир 
аздан Аллаһын Өз мәрһәмәт вә шәфгәти 
илә дүнjаjа ҝәтирдиjи Хиласкардан 
данышаҹағам.

4.	СƏН ПЕJҒƏМБƏР ВƏ 
МƏЛƏКЛƏРƏ ИНАНЫРСАНМЫ?

Достум! Инди дә сәнин мәсиһчиләрин 
пеjғәмбәрләрә инамы барәсиндәки 
суалына ҹаваб вермәк истәjирәм. Бәли, 
мәсиһчиләр инанырлар ки, Аллаһ 
Онун Кәламыны инсанлара демәк үчүн 
пеjғәмбәрләри ҝөндәрмишдир. Инсанлар 
өз ҝүнаһлары уҹбатындан Аллаһын 
сәсини ешитмәк истәмәмиш, бәлкә дә 
өз мә’нәви карлыгларына ҝөрә буну 
баҹармамышлар. Лакин төвбә етмиш 
киши вә гадын олмушдур ки, Аллаһ 
онлары бағышламышдыр. Аллаһ онларла 
данышмыш вә онлара тапшырмышдыр ки, 
Онун Мүждәсини башга инсанлара да 

апарсынлар. Беләликлә, онлар Аллаһын 
пеjғәмбәрләри олмушлар.

Пеjғәмбәрләр һаггында билдикләримиз 
Мүгәддәс Китабдан ҝәлир. Бурада 
Аллаһ тәрәфиндән сечилмиш вә Онун 
мүждәчиләри олан адамларын тәрҹүмеjи-
һаллары, jазылары вә сөзләри вардыр.

Мүгәддәс Китабда хатырланан бә’зи 
пеjғәмбәрләр бунлардырлар: Ибраһим, 
Мусанын гардашы Һарун, Мусанын 
баҹысы Мәрjәм, Нафан, Шәмуил, 
Давуд, Илjас, Jелисеj, Jәшаjа, Jеремиjа, 
Jәһjа, Jоел, Даниjел вә Иса Мәсиһин 
ҝәлишиндән әввәлки сон пеjғәмбәр 
Вәфтизчи Jәһjа. Аллаһын досту вә 
иман ҝәтирәнләрин Атасы саjылан 
Ибраһими Аллаһ бир чох халгларын 
атасы сечмишдир. Аһыл вахтында арвады 
Сарадан Ибраһимин Исһаг адында оғлу 
олмушдур. Ибраһим Аллаһа һәддиндән 
артыг иман етдиjинә ҝөрә оғлу Исһагы 
Она гурбан вермәjә һазыр иди. Лакин 
Аллаһ Исһагын әвәзинә гурбанлыг 
үчүн гоч нәзәрдә тутду (Jарадылыш 
22:1–19). Сонра Аллаһ Ибраһимә 
вә’д етди ки, Исһагын нәсли дүнjаjа 
ниҹат вә хошбәхтлик ҝәтирәҹәкдир. 
Бу вә’д Иса Мәсиһдә jеринә jетирилди. 
Мәсиһдән сонра Jәһjа, Петер, Павел кими 
һәвариләр ҝәлдиләр ки, онлар да Аллаһын 
Кәламыны инсанлара деjир вә онлара Иса 
Мәсиһә итаәт етмәjи өjрәдирдиләр. Биз 
инанырыг ки, онлар Аллаһын сонунҹу 
пеjғәмбәрләри олмушлар. Ҝениш мә’нада 
исә Аллаһын Кәламыны jаjан һәр кәс 
пеjғәмбәр адландырыла биләр.

Мәсиһчиләрин пеjғәмбәрләрә олан 
мүнасибәти башга мәзһәбдән оланларын 
мүнасибәтләриндән фәргләндиjи үчүн 
мән бир нечә мүһүм һәгигәти геjд етмәк 
истәрдим:
а)	 пеjғәмбәрләрин саjы мә’лум деjилдир, 

онларын әксәриjjәтинин адларыны биз 
билмирик;

б)	 таныдығымыз бүтүн пеjғәмбәрләр 
Аллаһын досту Ибраһимин вә онун 
оғлу Исһагын нәслидир;

в)	 Аллаһ пеjғәмбәрләри 2000 ил әрзиндә 
ҝөндәрмишдир;

г)	 әсасән пеjғәмбәрләр исраил халгына 
ҝөндәрилмишдир. Аллаһ ону хүсуси 
халг олараг сечмишдир ки, һәгигәтини 

дүнjанын бүтүн халгларына бу халг 
васитәсилә билдирсин.

ғ)	 пеjғәмбәрләр ҹәмиj jәтин бүтүн 
тәбәгәләринә мәнсуб олдугларындан 
онларын бә’зиләри варлы, бә’зиләри 
исә jохсул олмушлар. Онларын 
арасында алим, савадсыз, гоҹа, ҹаван 
вә с. олмушдур.

д)	 пеjғәмбәрләр һеч дә ҝүнаһсыз 
олмамышлар. Лакин Аллаһа итаәт 
етдикләриндән онларын ҝүнаһлары 
бағышланмышдыр.

е)	 Илjас вә Вәфтизчи Jәһjа кими бә’зи 
пеjғәмбәрләр китаб jазмамышлар. 
Муса, Давуд, Jәшаjа, Jәһjа, Павел кими 
пеjғәмбәрләр исә ҝәләҹәк нәсилләр 
үчүн Аллаһ Кәламыны jазмышлар.

ә)	 Аллаһын Кәламы пеjғәмбәрләрә 
мүхтәлиф үсулларла ҝәлиб чатмышдыр. 
Бә’зиләри Аллаһын сәсини ешитмиш, 
бә’зиләри мәләкләрлә хәбәр тутмуш, 
бә’зиләри хәjаллар вә рө’jаларда 
ҝөрмүш, бә’зиләринә исә буну ағыл вә 
үрәкләри демишдир. Онлар да инамла 
инсанлара деjә билирдиләр: “Рәбб белә 
буjурур.”

ж)	бә’зи пеjғәмбәрләрә мө’ҹүзә jаратмаг 
ҝүҹү верилмишдир. Бу да онларын 
сөзләринин һәгигилиjини сүбут едир. 
Бунлар Муса, Jелисеj, Петер кими 
пеjғәмбәрләрдир. Вәфтизчи Jәһjа исә 
һеч бир мө’ҹүзә ҝөстәрмәмишдир.
И с а  Мә с и һ ә  г ә д ә р  ҝ ә л м и ш 

пеjғәмбәрләр инсанлара Аллаһын 
камилиjини, онлардан Онун нә тәләб 
етмәсини Аллаһа итаәт етмәдикләри 
тәгдирдә, Онун гәзәбинә ҝәләҹәкләрини 
билдирирдиләр. Пеjғәмбәрләр, һәмчинин, 
инсанлары инандырырдылар ки, әҝәр 
онлар өз ҝүнаһларындан әл чәкиб 
Аллаһа пәнаһ апарсалар, Аллаһ онлары 
бағышлаjаҹаг вә онлара хеjир -дуа 
верәҹәкдир. Jеҝанә ганунвериҹи пеjғәмбәр 
олан Муса васитәсилә Аллаһ Исраил 
халгы үчүн чохлу ганунлар вермишдир. 
Ондан сонра ҝәлән пеjғәмбәрләр исә 
инсанлары бу ганунлара риаjәт етмәjә 
инандырмышлар. Лакин инсанлар 
ҝүнаһкар олдугларындан Аллаһын бу 
мүгәддәс ганунларына там әмәл етмәк 
онлар үчүн мүмкүн деjилди. Демәли, 
Ганун онлары хилас едә билмәмиш, лакин 

онларын ҝүнаһкарлығыны ҝүзҝү кими 
ҝөстәрмиш вә инсанлар үчүн Хиласкарын 
зәрурилиjини анламаға онлары мәҹбур 
етмишдир.

Пеjғәмбәрләрин етдикләринин ән 
әһәмиjjәтлиси будур ки, онлар Аллаһ-
Таала тәрәфиндән инсанларын еһтиjаҹ 
дуjдуглары Хиласкары ҝөндәрәҹәjини 
билдирмишләр. Мән сәнә Иса Мәсиһ 
һаггында сөз ачанда гәдим пеjғәмбәрләрин 
китабларында тапылмыш бир нечә 
е’ҹазкар вә’ди хатырладаҹағам.

Аллаһын jаратдығы инсанлардан 
фәргләнән вә  а дә тән ,  мәләк ләр 
адландырылан варлыглар һаггында 
Мүгәддәс Китабда чохлу мә’луматлар 
вардыр. Онлар Аллаһын хидмәтчи 
мәләкләридирләр. Аллаһ чох вахт 
онлары Өз ирадәсини пеjғәмбәрләрә 
вә диҝәр иман саһибләринә билдирмәк 
ү ч ү н  ҝөн дәрмишд ир.  Мәләк ләр 
инсан гиjафәсиндә Ибраһим, Муса вә 
башгаларынын jанына ҝәлирдиләр. 
Мүгәддәс Китабда мәләкләрин jалныз 
икисинин ады верилмишдир: Ҹәбраjыл вә 
Микаjыл. Мәрjәмә Иса адлы оғлу олаҹағы 
барәдә Ҹәбраjыл мәләк хәбәрдарлыг 
етмишдир.

Аллаһа итаәт едән мүгәддәс мәләкләр 
һаггында әлавә олараг Мүгәддәс Китабда 
деjилир ки, Аллаһа ситаjиш етмәjән 
вә Она дүшмән кәсилән башга руһани 
мәхлуглар вардыр. Онлар иблис вә 
онун мәләкләридир. Мәсиһчиләрин 
әксәриjjәти белә һесаб едирләр ки, 
Аллаһ шеjтаны чох ҝөзәл jаратмышдыр. 
Лакин о гүррәләнмиш, дикбашлыг 
едәрәк Аллаһа итаәт етмәкдән боjун 
гачырмышдыр. Нәтиҹәдә иблис вә онун 
ардынҹа ҝедәнләр ҝөjләрдәки мүгәддәс 
jүксәкликдән jерә атылмышлар. Инди 
онлар Аллаһын jердәки әмәjини дә 
алт-үст етмәjә, дағытмаға чалышырлар. 
Адәм вә Һәвваны да елә һәмән шеjтан 
jолан чыхармыш вә онлар Əдәм бағындан 
говулмушлар. Һәмән шеjтан бу ҝүнә кими 
инсанлары Аллаһдан дөндәрмәjә сә’j 
ҝөстәрир. О, һәтта Иса Мәсиһи дә Аллаһа 
гулаг асмагдан чәкиндирмәjә чалышмыш, 
лакин бу ҹәһди баш тутмамышдыр (Матта 
4:1–11). Иблисин ҝүҹү бөjүкдүр, лакин 
Аллаһа бәрабәр деjилдир, иблис Аллаһын 

нәзарәти алтындадыр. Мәсиһчиләр 
нә иблисдән, нә дә онун инсанлара, 
оналарын бәдән вә ҹанларына зиjан вуран 
шәр руһлардан горхмамалыдырлар. Чүнки 
иблисә гаршы дурмаға вә ону дә’ф етмәjә 
Иса Мәсиһ бизә гүввәт верир. Аллаһ 
тезликлә инсанлары аздыран иблиси 
jер үзүндән ҹәһәннәм одуна атаҹаг (Вәһj 
20:10).

5.	МƏСИҺЧИЛƏР ҺАНСЫ 
МҮГƏДДƏС КИТАБЛАРЫ 
РƏҺБƏР ТУТУРЛАР?

Достум! Инди исә сәнин мүгәддәс 
китабларымыз һаггындакы суалларына 
ҹаваб верәҹәjәм. Билирсән ки, лап 
гәдим заманлардан jәһудиләрә вә 
мәсиһчиләрә “китаб әһли” демишләр. 
Бу ад онлара һәм jарашыр, һәм дә 
лаjигдир. Бәли, истәр jәһудиләр, истәрсә 
дә мәсиһчиләр өз мүгәддәс китабларынын 
горунуб сахланмасына дәрин мараг 
ҝөстәрдикләриндән газандыглары бу ада 
да онлар лаjигдирләр.

Мәсиһчиләр һансы китаблары 
мүгәддәс саjырлар?

Бу, 66 китабдыр. Һәмән китаблар 
(Төврат вә Инҹил) Мүгәддәс Китаб ады 
илә бир китабда бирләшдирилмишдир. 
Онлар, адәтән “Əһди-Əтиг” вә “Əһди-
Ҹәдид” ады илә ики jерә аjрылырлар. 
Мән онларын һәр бири һаггында аjры-
аjрылыгда сөһбәт ачаҹағам.

1.	ƏҺДИ-ƏТИГ (МҮГƏДДƏС 
КИТАБЫН МƏСИҺДƏН ƏВВƏЛКИ 
ГƏДИМ ҺИССƏСИ).

Мүгәддәс Китабын бу һиссәси аjры-
аjры 39 китабдан ибарәтдир. Истәр 
jәһудиләр, истәрсә дә мәсиһчиләр онларын 
һамысыны “мүгәддәс китаблар” саjырлар. 
Бу китаблар ибрани дилиндәдир. Онлар, 
ән азы, ики мин ил әрзиндә Мүгәддәс 
Руһун рәһбәрлиjи алтында мүхтәлиф 
мүәллифләр тәрәфиндән jазылмышлар. 
Илк беш китаб “Төврат” ады илә 
мәшһурдур. Бу китабларын материаллары 
гәдим әлjазмаларындан топланмышдыр. 

Онлары Аллаһын рәһбәрлиjи илә Муса 
вә башгалары jазмышлар.

Биринҹи китаб “Jарадылыш” адланыр. 
О, Аллаһын дүнjаны jаратмасы тәсвири 
илә башланыр, Адәм вә Һәввадан, Нуһдан 
вә Нуһ туфанындан сөһбәт ачыр. Бу 
китабда, еләҹә дә, Аллаһын ҝөстәриши 
илә Ибраһимин Месопотомиjадан чыхыб 
Һаранда jерләшмәсиндән данышылыр. 
Орада Исһаг вә Jагубдан, һәмчинин, 
Мисирә гул кими гардашлары тәрәфиндән 
сатылмыш, сонралар Фир’онун сағ әли 
олмуш Jусифдән сөз ачылыр. Төвратын 
диҝәр дөрд китабында Jагубун он ики 
оғлунун нәслиндән, Муса васитәсилә 
Исраил халгыны Мисирдән чыхаран 
Аллаһын ҝүҹүндән данышылыр. Бу 
китаблар Аллаһын бүтүн ганунларыны 
әһатә едир. Һәмин ганунлары исә Аллаһ 
Мусаjа Сина дағында Исраил халгы үчүн 
вермишдир.

Төвратд а н  сора кы к и таблары 
тарихи китаблардыр. Бу китабларда 
Нун оғлу Jешуанын рәһбәрлиjи илә 
исраиллиләрин Фәләстини истила 
етмәсиндән данышылыр. Бу китабларда 
мәсиһчиликдән 1000 ил әввәл Исраилә 
һөкмдар олмаг үчүн Аллаһын Шамуел 
пеjғәмбәри ҝөндәрмәсиндән вә Давуда 
хеjир-дуа верәрәк ону jағ илә мәсһ 
етмәсиндән данышылыр. Һәмчинин, бу 
китабларда һөкмдар вә пеjғәмбәр олан 
Давудун бүтүн дүшмәнләри неҹә дә’ф 
етмәсиндән вә оғлу Сүлеjманын Гүдсдә 
мә’бәд тикдирмәсиндән дә данышылыр. 
Сүл е jм а н д а н  с о н р а  п а д ш а һ л а г 
парчаланды. Сүлеjманын нәсли, Бабил 
ордусу мәсиһчиликдән әввәл, 586-ҹы 
илдә Гүдсү ишғал едәнә гәдәр орада 
jәһуди нәслини идарә етди. Ишғал заманы 
хеjли jәһуди әсир тутулуб Ирак вә Ирана 
апарылды. 50 илдән сонра фарс һөкмдары 
Кир Бабили тутмуш, jәһуди әсирләрини 
Гүдсә гаjытмаға вә орада дағыдылмыш 
мә’бәди jенидән тикиб баша чатдырмаға 
имкан вермишдир. Онлар бу мә’бәди 
бәрпа етдиләр. Лакин мәсиһчиликдән 
әввәл, 586-ҹы илдән бәри Давудун 
нәслиндән һеч кәс jәһудиләрин падшаһы 
олмады. Фәләстин jаделлиләрин нәзарәти 
алтында иди.

Əһди-Əтигдә тарихи китаблардан 
сонра поетик китаблар ҝәлир. Бунлар 
Еjjубун китабы, Давудун Зәбурлары, 
Сүлеjманын Мәсәлләри вә с. -дир. Даһа 
сонра исә Jешаjа, Jеремиjа, Һизҝиил, 
Даниел, Михеj, Зәкәриjjә, Мәлаки 
кими пеjғәмбәрләрин jаздыглары 16 
китабдыр. Бу пеjғәмбәрләрин әксәриjjәти 
Рәбб Иса Мәсиһин доғулмасындан 
әввәл, 800-ҹү иллә 400-ҹү ил арасында 
Jәһудеjада jашамышлар. Чох ҝүман ки, 
Мәлакидән сонра (б. е. ә. 430-ҹу илә 
jахын), Вәфтизчи Jәһjаjа гәдәр Аллаһ 
пеjғәмбәр ҝөндәрмәмишдир.

2.	ƏҺДИ-ҸƏДИД

Əһди-Ҹәдид 27 китабдан ибарәтдир. 
Бу китаблар әлли ил мүддәтиндә, 
jунан дилиндә jазылмышдыр. Бу, Иса 
Мәсиһин өлүмү, дирилмәси вә ҝөjләрә 
галдырылмасындан сонра олмушдур. 
“Əһди-Əтиг” Аллаһын Өз Исраил халгы 
Муса васитәсилә бағладығы әһдддир 
(Чыхыш 24:1–8). Əһди-Ҹәдид jени халга 
— jалныз Иса Мәсиһә иман едәнләрә 
Аллаһын вәсиjjәтидир (Jеремиjа 3!:31–34; 
Лука 22:30).

Əһди-Ҹәдидин илк дөрд китабы 
“Инҹил” адланыр. “Инҹил” jунан сөзү 
олуб “Хош Хәбәр” демәкдир. Бу китаблары 
дөрд мүхтәлиф мүәллиф jазмышдыр. Бу 
китаблар Иса Мәсиһин һәjат вә тә’лими 
һаггында мүстәгил тәсвирләрдир. Онлар 
бир-биринә зидд деjилдир. Əксинә, 
еjни адамын мүхтәлиф вәзиjjәтләрдә 
чәкдирдиjи фотошәкилләр кими, бу дөрд 
китаб да бир-бирини тамамлаjыр. Чох 
заман Əһди-Ҹәдидин бүтүн китаблары 
“Инҹил” адландырылыр.

Əһди-Ҹәдидин бешинҹи китабы 
Һәвариләрин ишләри һаггындадыр. Бурада 
Иса Мәсиһин ҝөjләрә галхмасындан 
сонра 30-ҹу илләрдә Гүдсдән Ромаjа 
кими мәсиһчилиjин jаjылма тарихиндән 
бәһс едилир. Əсас мөвзу Һәвари Петер 
вә Павелин иши барәсиндәдир. Даһа 
сонра исә иjирми бир мәктуб ҝәлир 
ки, бунлар да әсасән Һәвари Петер, 
Павел вә Jәһjанын мәктубларыдыр. Бу 
мәктублар Рома империjасынын бир чох 
шәһәрләринин мәсиһчи иҹмаларына вә 

аjры-аjры мәсиһчиләрә jазылмышдыр. 
Һәвариләр итаәт етмәк вә jашамаг 
jолларыны ҝөстәрирдиләр. “Вәһj” адланан 
сон китабда Һәвари Jәһjанын ҝөрдүjү 
рө’jаларын тәсвири верилмишдир. 
Бу китабда инамсызлара вериләҹәк 
ҹәзалар, Иса Мәсиһин там гәләбәси вә 
әбәди Аллаһ Сәлтәнәтинин шөһрәти 
верилир. Jәһудиләр вә мәсиһчиләр Əһди-
Əтигин китабларыны мүгәддәс китаблар 
һесаб едирләр, Əһди-Ҹәдиди исә jалныз 
мәсиһчиләр.

Jә’гин сән мәндән сорушмаг истәjирсән 
ки, мәсиһчиләр бунлара “мүгәддәс” 
вә “Аллаһдан” деjәндә нәjи нәзәрдә 
тутурлар. Биз нәзәрдә тутмуруг ки, Аллаһ 
чохсаjлы мүәллифләрә бу китаблары 
һәр һансы бир мүдирин өз катибәсинә 
jаздырдығы кими дигтә етмишдир. Бу 
китабларын һәр бирини охудугҹа бөjүк 
үслуби фәргләр ҝөрүнүр. Нә Давуд 
Сүлеjман кими, нә дә Павел Jәһjа кими 
jазмамышлар. Шәхсиjjәтҹә бир-биринә 
бәнзәмәдикләри кими, онларын jазылары 
да хеjли фәргләнир. Сән мараглана 
биләрсән ки, онларын jаздыглары 
китаблар инсанларын jаздыглары диҝәр 
китаблар кими сәһвләри вә һәгигәтләри 
олан jалныз бәшәри сәнәдләр идими?

Əсла! Бу китаблары инсанлар jазсалар 
да, мәсиһчиләр онларын һамысыны Аллаһ 
Кәламы һесаб едирләр. Биз инанырыг ки, 
Аллаһ Мүгәддәс Руһу илә бу китабларын 
мүәллифләринә рәһбәрлик етмишдир. 
Онларын jаздыглары исә һәгигәтдир. 
Биз инанырыг ки, Аллаһ бунунла да Өз 
һәгигәтини вә Өз ирадәсини бу китаблары 
jазмаг үчүн сечдиjи адамлара ачмышдыр. 
Һәр бир мүәллиф дә Аллаһын рәһбәрлиjи 
илә бизим үчүн Аллаһ Кәламыны 
jазмышдыр. Инҹилдә вә jа Əһди-Ҹәдиддә 
jазылмышдыр: “Зира пеjғәмбәрлик һеч 
заман инсан ирадәси илә ҝәлмәмишдир. 
Фәгәт инсанлар Мүгәддәс Руһ тәрәфиндән 
һәрәкәтә ҝәтириләрәк, Аллаһдан ҝәлән 
шеjләри сөjләдиләр” (2Петер 1:21). 
Онлар Аллаһдан данышдыглары кими 
дә jазмышлар. Аллаһ Кәламы Аллаһын 
jазылмыш Сөзүдүр.

Буна ҝөрә дә биз мәсиһчиләр Мүгәддәс 
Китабы дүнjанын башга китабларына 
бәрабәр тутмуруг. Биз инанырыг ки, Аллаһ 

барәсиндә, Онун вә гоншуларымызын 
гаршысындакы вәзифәләримиз барәсиндә 
һәр шеjи бу китабдан өjрәнәҹәjик. Бу китаб 
бизә ҝүнаһкар адамлары дәjишдирән вә 
дүнjаны Өзүнүн истәдиjи кими етмәк 
гүдрәтинә малик Хиласкар Иса Мәсиһ 
һаггында данышыр.

Инди исә, изин вер, сәнә бә’зи шеjләри 
изаһ едим:
1) 	Биринҹиси, дүнjада бир сыра Мәсиһ 

тәригәтләри вардыр. Онларын һамысы 
бу 66 китабы һәгигәт кими гәбул 
едир, онлары һәjатда вә елмдә jеҝанә 
бәләдчи билирләр.

2) 	Мә си һч и ләр  һеч  д ә  с он ра к ы 
китабларын әввәлкиләри әвәз вә jа 
рәдд етдикләрини фикирләшмирләр. 
Мәсәлән, биз елә һесаб етмирик ки, 
Инҹил Төвраты әвәз едир. Иса Мәсиһ 
демишдир: “Санмаjын ки, Мән Гануну 
вә пеjғәмбәрләрин jаздыгларыны 
позмаға ҝәлдим; Мән позмаға деjил, 
иҹра етмәjә ҝәлдим” (Матта5:17). 
Орта мәктәбин 10-ҹу синифләри 
үчүн китаблары ашағы синифләрин 
китабларына зидд олмаjыб, онлары 
тәкзиб етмәдиjи кими, Аллаһын 
сонракы китаблары да әввәлкиләри 
рәдд етмәjиб, әксинә, инсана Аллаһ 
һәгигәтләринин даһа мүкәммәл 
анлаjышыны верир. Биз мәсиһчиләр 
она ҝөрә дә Аллаһын бизә вердиjи 
бүтүн дәрсләри өjрәнмәк үчүн бу 
китабларын һамысыны охуjуруг. Əҝәр 
кимсә Аллаһын Мүгәддәс Китабында 
дедикләри илә разылашмаjан китаб 
jазырса, биз һәмин китабын Аллаһа 
мәхсус олмадығыны билирик. Чүнки 
Аллаһ Өзүнә гаршы чыхмыр.

3)	 М ә с и һ ч и л ә р и н  М ү г ә д д ә с 
Китабларына хәjанәт етдикләрини 
вә индики китабларымызын е’тибар 
газанмадыгларыны нә вахтса ешитсән, 
инанма. Бу, тамамилә сәһвдир. 
Мәсиһчиләр өз Мүгәддәс Китабларыны 
севдикләриндән ҝүнаһкарларын бу 
китаблары мәһв етмәсинә, еләҹә дә 
орада бир сөзү белә дәjишмәләринә 
һеч бир вахт jол вермәзләр. Аллаһын 
Кәламы бүтүн бәшәриjjәт үчүндүр.

Һамынын өз ана дилиндә охуjа 
билмәси үчүн мәсиһчиләр Мүгәддәс 

Китабы бүтүнлүклә вә jа гисмән 
бүтүн дүнjа дилләринә тәрҹүмә етмәjә 
чалышмышлар. Мүгәддәс Китаб вә 
jа онун бә’зи аjры-аjры китаблары 
1400-дән артыг дилә чеврилмиш вә 
нәшр едилмишдир. Мүждә исә һәр 
бир дилдә еjнидир. Мүгәддәс Китаб 
нүсхәләринин һәр ил башга дүнjа 
китабларындан даһа чох jаjылдығыны 
билирсәнми? Jә’гин ки, инсанлар бу 
китаблары сахта һесаб етсәjдиләр, бу 
белә олмазды.

Ахы Өз Кәламыны инсанлара 
рәһбәрлик үчүн ҝөндәрән Аллаһын 
Ону дәjишдирмәси, бунунла да 
инсанлары чашдырмасы, jолундан 
аздырмасы геjри-мүмкүдүр. Jох! 
Аллаһ Өзү Өз Мүгәддәс Кәламынын 
Мүдафиәчисидир вә Аллаһ Өзү Өз 
Мүгәддәс Кәламыны Ону мәһв едәҹәк 
һәр шеjдән горумушдур. Демәли, 
Аллаһ Кәламы е’тибара лаjигдир.

4)	 Мүгәддәс Китабын 66 китабынын 1500 
ил әрзиндә мүхтәлиф мүәллифләр 
тәрәфиндән jазылмасына бахмаjараг, 
еjни һадисәдән бәһс етмәси дә 
диггәтәлаjигдир. Һәмин китабларда 
деjилир ки, Аллаһ кимдир, О, инсандан 
нә тәләб едир, ҝүнаһкар инсанларын 
ниҹаты үчүн Аллаһ нә етмишдир. 
Бу да ону ҝөстәрир ки, бүтүн бу 
китабларын һәгиги мүәллифләри 
онлары jазанлар деjил, Аллаһдыр.

5)	 Мүгәд дәс Китабын асан баша 
дүшүлмәси дә онун нәзәрә чарпан 
хүсусиjjәтидир. О, чох илләр бундан 
әввәл гәдим дилләрдә jазылмасына 
бахмаjараг, бу ҝүн дүнjа дилләринин 
һәр һансы биринә тәрҹүмә олуна 
биләр вә савадсыз адамлар белә онун 
мәзмунуну баша дүшә биләрләр. 
Дүнjанын ән уҹгар jерләриндә белә 
тез-тез киши вә гадынларындан 
ешитмишәм ки, Мүгәддәс Китабы, 
садәҹә олараг, мүәллимсиз охуjан 
һәр бир кәс Аллаһы дәрк етмиш вә 
ҝүнаһларындан хилас олмушлар. 
Əлбәттә, илаһиjjатчыларын jаздыглары 
китаблар да Аллаһын Кәламыны даһа 
мүкәммәл анламагда көмәjимизә 
чатыр, Мүгәд дәс Китабын әсас 
һәгигәтләринин өjрәдилмәси үчүн 

һаггында данышаҹағыг. Лакин мән 
әввәлҹә сәнә Онун һәр дөрд Мүждәдә 
верилмиш һәjатындан данышаҹағам.

Бир дәфә Ҹәбраjыл мәләк Мәрjам 
адлы гыза бир Оғул доғаҹағы вә Она 
Иса адыны гоjаҹағы барәдә хәбәрдарлыг 
етди. О, Һәгг-Тәала Аллаһын Оғлу 
адланаҹагдыр вә Онун Падшаһлығынын 
сону олмаjаҹагдыр (Лука 1:26–38). 
Бу һадисәдән 700 ил әввәл Jәшаjа 
пеjғәмбәрин сөjләдиjи сөзләрин иҹрасы 
олду. О демишди: “Бакирә гыз боjлу 
олаҹаг вә бир Оғул доғаҹаг” (Jәшаjа 7:14). 
Сонралар мин ил бундан әввәл Давудун 
доғулдуғу Jерушәлимин кичик Беjтлеһем 
шәһәриндә Иса анадан олду. Исанын 
һәмән шәһәрдә доғулаҹағыны Jәшаjа 
кими, Мәсиһдән 700 ил әввәл jашамыш 
Михеj пеjғәмбәр дә сөjләмишди: “Вә 
сән, еj Беjтлеһем, Jәһуда диjары, Jәһудеjа 
рәисләри арасында һеч дә ән кичиjи 
деjилсән. Зира, халгым Исраили ҝүдәҹәк 
олан Рәһбәр сәндән чыхаҹагдыр” (Михеj 
5:2). Онун доғулдуғу ҝүн бир мәләк бу 
һадисәни чобанлара хәбәр верәрәк деди: 
“Мән сизә бүтүн халгы севиндирәҹәк 
бир мүждә ҝәтирмишәм. Чүнки бу ҝүн 
Давудун шәһәриндә сизә Хиласкар 
доғулду. О, Рәбб Мәсиһдир” (Лука 
2:10–11). Мәрjәм өзүнү Исанын атасы 
кими апаран дүлҝәр Jусифин арвады олду. 
Иса да ҝәнҹлиjиндә боjа-баша чатдығы 
Назарет шәһәриндә дүлҝәр олду. О, отуз 
jашына кими охумады вә һеч бир мө’ҹүзә 
ҝөстәрмәди. Адамлар да билмирдиләр ки, 
О онларын ҝөзләдиjи Мәсиһдир.

Исанын отуз jашы тамам оланда Онун 
ишләмәк вахты ҝәлиб чатды. О, Jер үзүнә 
дә елә буна ҝөрә ҝәлмишди. О, Назарети 
тәрк етди вә о заманлар әтрафына 
топлашан инсанлара Аллаһ Кәламыны 

Мәсиһ Ҹәмиjjәтләринин тәртиб 
етдикләри вәсаитләр дә һагг jолуна 
дүшмүш иманлылар үчүн бәләдчи 
ола биләр. Лакин Мүгәддәс Китабы 
өjрәнән һәр кәс билир ки, о, өзү-
өзүнү изаһ едир. Мүгәддәс Китаб 
Аллаһ, ниҹат, Аллаһа вә инсана 
борҹумуз һаггында нәjи билмәк 
лазымдырса, һамысы барәдә бизә сөз 
ачыр. Буна ҝөрә дә Мүгәддәс Китабы 
өjрәнмәк һәр бир мәсиһчинин борҹу 
вә үстүнлүjүдүр. Башга мәсиһчиләрин 
көмәjи вә Мүгәддәс Руһун рәһбәрлиjи 
илә Мүгәддәс Китабдан парчалар 
охуjуб, онун мәзмуну үзәриндә 
фикирләшмәк, Мүгәддәс Кәламы 
арашдырмаг мәсиһчинин адәти 
олмушдур.
Бәлкә дә марагланаҹагсан ки, мән 

нә үчүн Инҹилин Иса тәрәфиндән 
jазылмасы вә jа Иса Мәсиһә Аллаһ 
тәрәфиндән верилмәсиндән сөз ачмадым. 
Билдиjимизә ҝөрә, һәгигәт будур ки, 
О, китаб jазмамышдыр, әлләриндә Она 
Аллаһын вердиjи китаб олмамышдыр. 
Бир гәдәр сонра изаһ едәҹәjим кими, О 
Өзү Аллаһын Ҹанлы Сөзүдүр... О Өзү 
Аллаһын камил тәзаһүрү иди. Демәли, 
Аллаһ Матта, Jәһjа вә Павели, еләҹә дә 
башгаларыны Иса Мәсиһи тәсвир едән 
китаблар jазмаға сөвг етмишдир. Бу бизә 
Ону ҝөрмәjә вә Онун васитәсилә Аллаһ 
Мүждәсини ешитмәjә көмәк едир.

Д о с т у м !  О н а  ҝ ө р ә  д ә  с ә н ә 
jаздыгларымдан баша дүшәрсән ки, 
Мүгәддәс Китаб олдугҹа әһәмиjjәтли 
китабдыр. Ону охуjуб мәзмунуну 
мәнимсәмәк һамы үчүн неҹә дә ваҹибдир. 
Мәсиһчилик вә ниҹат jолу һаггында 
дүзҝүн анлаjышы jалныз Мүгәддәс 
Китабдан өjрәнмәк олар. Əминәм ки, 
сән Мүгәддәс Китабы әлдә едиб ону 
охуjаҹагсан. Гоj Аллаһ Өз Сөзүнү онун 
һәр сәһифәсиндән сәнә десин!

6.	ИСА МƏСИҺИН JЕРДƏ ҺƏJАТЫ

Достум! Инди Мәсиһ мәзһәбинин 
изаһынын ән мүһүм һиссәсинә кечәк. 
Биз бурада Иса Мәсиһин камиллиjи, 
Онун Аллаһа вә бәшәриjjәтә мүнасибәти 

өjрәдән Вәфтизчи Jәһjанын jанына ҝетди. 
О, онлары төвбә етмәjә вә Иордан чаjында 
вәфтиз олмаға чағырырды. Суда вәфтиз 
олма ҝүнаһлардан тәмизләнмә рәмзи 
иди. Бүтүн өмрү боjу бир дәфә дә олсун 
ҝүнаһ ишләтмәсә дә, Иса Jәһjанын jанына 
вәфтиз олмаға ҝәлди вә вәфтиз олду. Иса 
судан чыханда Аллаһын Руһу ҝөjәрчин 
кими Онун үзәринә енди. Ҝөjләрдән бир 
сәс ҝәлди: “Бу Мәним севҝили Оғлумдур, 
Ондан чох мәмнунам” (Матта 3:17). (Бир 
аздан мән сәнә “Оғул” сөзүнүн мә’насыны 
изаһ едәҹәjәм). Сора Иса Руһ тәрәфиндән 
сәһраjа апарылды, орада гырх ҝүн оруҹ 
тутду, дуа етди. Бүтүн бу вахт әрзиндә 
иблис Ону имтаһан едәрәк Аллаһдан 
дөнмәсинә вә она итаәт етмәсинә ҹәһд 
ҝөстәрирди (Матта 4:1–11).

Шеjтан үзәриндәки гәләбәдән сонра 
Иса Мәсиһ Jәһjанын jанына гаjытды. Jәһjа 
jанына ҝәлмәкдә олан Исаны ҝөрдүкдә 
деди: “Будур, дүнjанын ҝүнаһыны ортадан 
галдыран Аллаһын Гузусу!... Мән Ону 
танымаздым, амма су илә вәфтиз етмәк 
үчүн мәни Ҝөндәрән мәнә деди: кимин 
үзәринә Руһун ениб галдығыны ҝөрсән, 
Мүгәддәс Руһла вәфтиз едәр Одур. Мән дә 
ҝөрүб: “Аллаһын Оғлу будур”-деjә шәһадәт 
етдим” (Jәһjа 1:29–34). Ону “Аллаһын 
Гузусу” адландырмагла Jәһjа деjирди ки, 
Иса бүтүн инсанларын ҝүнаһларынын 
гурбаны кими өләҹәк. Сонра Иса Өз 
шаҝирдләрини сечмәjә башлады вә 
онлардан он ики нәфәр Һәвари аjырды. 
Онлар һеч дә охумуш вә даһи адамлар 
деjилдиләр. Петер, Jәһjа вә башгалары 
балыгчы, Матта исә верҝиjыған иди. 
Лакин онлар баша дүшүрдүләр ки, 
Иса Мәсиһдир. Она ҝөрә дә онлар өз 
ишләриндән әл чәкиб нә пул, нә дә мадди 
фаjда ҝөзләмәдән үч ил өлкәни пиjада 
ҝәзәрәк өз Мүәллимләринин ардынҹа 
ҝетдиләр. Бүтүн бу мүддәт әрзиндә Иса 
онлары Онун ҝөjләрә галхмасындан сонра 
ҝөрәҹәjи ишләрә алышдырырды.

Иса да Jәһjа кими: “Вахт тамам олду, 
Аллаһын Падшаһлығы jахынлашды. 
Төвбә един вә Мүждәjә иман един”-деjә 
инсанлара сөjләjирди (Марк 1:15). О, 
Аллаһ Кәламыны инсанлара мә’бәдләрдә, 
евләрдә, еләҹә дә инсанлар дағ jамаҹында, 
Галилеjа дәнизинин саһилиндә Онун 

башына топлашан заман чатдырырды. 
Она гулаг асанларын һамысы онун 
мүдриклиjинә, һөкмлә данышмасына 
һеjран галырды, чүнки О, һакимиjjәт 
саһиби кими данышырды. Пеjғәмбәрләрин 
һамысы: “Динләjин, ҝөрүн Аллаһ сизә 
нә деjир”-деjәрдиләр. Анҹаг Иса Мәсиһ 
инсанлара мүраҹиәт едәркән: “Мән сизә 
деjирәм”-деjәрди.

Иса Мәсиһ Өз Сөзләри илә Она 
пәнаһ ҝәтирән хәстәләрә шәфа верирди. 
Ҹүзам хәстәлиjинә тутулмуш инсан 
Онун аjагларына дүшүб деjирдиләр: 
“Əҝәр истәсән мәни тәмиз едә биләрсән.” 
Онун да рәһми ҝәлди, әлини узадыб 
она тохунду вә деди: “Истәjирәм, тәмиз 
ол.” Бу сөздән сонра ҹүзам дәрһал ону 
тәрк етди вә о, тәмиз олду (Марк1:40–
42). Ҹинә тутулмуш адамлар Онун 
jанына ҝәләндә О, сөзлә ҹин-шеjтаны 
jох едәрди. О, корларын ҝөзләринә 
әлләрилә тохунмагла шәфа верирди 
вә онлар ҝөрүрдүләр. О, өлүләри дә 
дирилдирди. Тәбии ки, Онун ардынҹа 
издиһам ҝедирди. Иса Мәсиһин өjрәтмәjә 
вә шәфа вермәjә башы елә гарышырды ки, 
бә’зән jемәк jемәjә белә вахты олмурду. 
Башгаларына Өз мәһәббәтини ҝөстәрдиjи 
һалда, шәхси еһтиjаҹларыны унудурду. 
О һәр бир ишиндә Өзүнү jох, Сәмави 
Атанын jүксәлдирди вә иззәтләндирирди. 
О, хәстәләрә шәфа вә әзабкеш инсанлара 
тәскинлик верәрәк онлары хилас едир вә 
бүтүн иззәти Аллаһа верирди.

Өз әтрафындакы заваллы вә мөһтаҹ 
инсанлара бахараг онлара тәсәлливериҹи 
вә мәрһәмәтли чағырышла деди: “Еj 
бүтүн jорғунлар вә jүкләри ағыр оланлар, 
Мәним jаныма ҝәлин вә Мән сизә 
раһатлыг верәрәм” (Матта 11:28). Она 
пәнаһ ҝәтирәнләр һеч бир вахт Ону 
тәрк етмирдиләр. Бир дәфә Исанын 
jанына ифлиҹ олмуш бир адам ҝәтириб 
гаршысына гоjдулар. Бу адамын һәм 
ҹисмән, һәм дә руһән шәфаjа еһтиjаҹы 
олдуғуну ҝөрәрәк она деди: “Оғлум, 
ҝүнаһларын бағышланды.” Фәгәт орада 
отуран гануншүнаслардан бир нечәси 
үрәкләриндә дүшүндүләр: “О нә үчүн күфр 
данышыр. Аллаһдан башга ҝүнаһлары ким 
бағышлаjа биләр?” Иса да руһән онларын 
белә дүшүндүкләрини дәрк едиб онлара 

деди: “Нә үчүн үрәjиниздә белә шеjләр 
дүшүнүрсүнүз? Һансы даһа асандыр? 
Ифлиҹә: “Ҝүнаһларын бағышланды”,-
демәкми, jохса “Дур, дөшәjини ҝөтүр вә 
jери!”-демәкми? Лакин Инсан Оғлунун 
jер үзүндә ҝүнаһлары бағышламаға 
сәлаһиjjәти олдуғуну биләсиниз деjә...”- 
ифлиҹә деди: “Сәнә деjрәм: Дур, дөшәjини 
ҝөтүр вә евинә ҝет!” О да галхыб Онун 
дедиjи кими етди (Марк 2:5–13).

Елә о вахтдан фәрисеjләр Иса Мәсиһә 
мане олмаға башладылар. Онлар Онун 
адамлар арасында олан шөһрәтинә 
пахыллыг едир, һәсәд апарырдылар. 
Онун ҝүнаһкарларла олан әлагәси, 
онларын әзиз тутдуглары шәнбә ҝүнүндә 
хәстәләрә шәфа вермәси онларда һиддәт 
доғурурду. Нәһаjәт, онларын нифрәти 
елә һәддә чатды ки, Ону өлдүрмәк 
гәрарына ҝәлдиләр (Марк2:15; 3:6). Иса 
буну билирди. О, өлүләри дирилдән 
илаһи гүдрәтиндән истифадә едиб, Өз 
дүшмәнләрини өлдүрә биләрди. Лакин 
О буну етмәди. О Өз шаҝирдләрини 
дүшмәнләри севмәк вә онлар үчүн дуа 
етмәк руһунда тәрбиjә едирди. Онун 
Өз дүшмәнләри илә рәфтарынын өзү дә 
шаҝирдләри үчүн өрнәк олду.

Һәмин дөврләрдә jәһудиләр азад 
деjилдиләр. Онлар Рома империjасынын 
рәһбәрлиjи алтында идиләр. Jәһудиләр 
Рома һөкмдарларыны девирмәк арзусунда 
идиләр. Онлар Исанын беш миндән артыг 
адамы беш чөрәк вә ики балыгла jедириб 
доjдурдуғуну ҝөрәндә Ону зор ҝүҹүнә 
өзләринә һөкмдар етмәк истәдиләр (Jәһjа 
6:1–15). Онлар инанырдылар ки, онларын 
ордусуна О башчылыг едәрсә, онлары һеч 
ким мәғлуб едә билмәз. Амма Иса jердә 
һөкмдар олмагдан имтина етди, чүнки 

Онун Падшаһлығы jердән jох, ҝөjләрдән 
иди. О, Гүдс падшаһы jох, инсанларын 
үрәк вә зәкаларынын һөкмдары олмаг 
истәjирди. Сиjаси чеврилишдә Ону 
васитәjә чевирә билмәjәнләрин чоху Она 
гаршы үсjана галхыб Онун дүшмәнинә 
чеврилдиләр. Иса һәмишә онлара хош 
ҝәлмәкдән гачарды. О jалныз Аллаһа 
итаәт едәрди.

Иса Мәсиһин вәфтиз олмасындан 
ики ил jарым сонра фәрисеjләр 
тәһлүкәли оланда Иса Өз он ики 
һәварисиндән сорушду: “Сиз Мәни ким 
һесаб едирсиниз?” Һәвариләр ҹаваб 
вердиләр ки, инсанлар Сәни кечмиш 
бөjүк пеjғәмбәрләрдән бири олуб jерә 
гаjытдығыны зәнн едирләр. Сонра Иса 
деди: “Бәс сиз Мәни ким һесаб едирсиниз?” 
Петер дәрһал ҹаваб верди: “Сән jашаjан 
Аллаһын Оғлу Мәсиһсән”. Иса ҹавабы 
үчүн Петери тә’рифләди вә она деди 
ки, бу һәгигәти она Аллаһ ачмышдыр. 
О Өз Мә’бәдини бу һәгигәт үзәриндә 
гураҹаг. О, шаҝирдләринә билдирди ки, 
Jерусәлимә (Гүдсә) ҝетмәлидир, орада 
фәрисеjләр Ону өлүмә мәһкум едиб 
чармыха чәкәҹәкләр вә О, үчүнҹү ҝүн 
дириләҹәкдир. Өз мүәллимләрини севән 
Һәвариләр дәһшәтә ҝәлдиләр. Петер Исаjа 
деди: “Jа Рәбб, Өзүнә jазығын ҝәлсин! 
Бу әсла Сәнин башына ҝәлмәjәҹәк!” 
Лакин Иса Петери гынаjараг деди ки, 
онун “Мәсиһ өлмәмәлидир” фикри 
шеjтандан ҝәлир. Чүнки Иса билирди ки, 
бу, Аллаһын ирадәсидир. О, инсанларын 
ҝүнаһларынын гурбаны кими чармыхда 
өлмәлидир. Бундан Ону чәкиндирән 
һәр кәс шеjтанын аләтидир. Сонра Иса 
Өз шаҝирдләринә хәбәрдарлыг етди ки, 
онлар да чармыхларыны ҝөтүрүб Онун 
ардынҹа ҝетмәли, Онун исми наминә 
өлмәjә һазыр олмалыдырлар (Матта 
16:13–26). Һәвариләр Иса Мәсиһдән 
ешидәндә ки, онлар да Онун наминә 
фәлакәтә уғраjаҹаглар, Онунла галмаг 
онлар үчүн ағыр вә чәтин олмалыjды. 
Лакин онлар Ону тәрк етмәдиләр вә алты 
аjдан сонра Онунла бирликдә Jерусәлимә 
ҝетдиләр. О бурада өлмәлиjди.

Фәләстиндә баһар иди. Илин ән бөjүк 
баjрамы олан Пасха баjрамыны геjд етмәк 
үчүн Jерусәлимә чохлу jәһуди ҝәлди. 

jаланчы пеjғәмбәрләрә алданмасынлар. 
Иса деди ки, О, ҝөjләрдән бөjүк гүдрәтлә 
гаjыдаҹаг вә халглары мүһакимә едәҹәк, 
бә’зиләрини Аллаһын Падшаһлығына 
апараҹаг, диҝәрләрини исә әбәди ҹәзаjа 
мәһкум едәҹәк.

Мәсиһчиләрин мүгәддәс саjдыглары 
һәмин һәфтәнин ҹүмә ахшамы Иса 
Өз һәвариләри илә хүсуси Пасха 
jемәjи кечирди. Бу заман О, бир көмбә 
чөрәк ҝөтүрүб, Аллаһа шүкр етд вә 
ону һәвариләр арасында бөлүб деди: 
“Ҝөтүрүн, бу, сизин үчүн гырылан Мәним 
бәдәнимдир; буну Мәни анмаг үчүн 
един.” Шамдан сонра исә jәһудиләрин 
һәмишә Пасха сүфрәсиндә ичдикләри 
шәраб долу касаны ҝөтүрүб деди: “Бу 
каса Мәним Ганымдакы Əһди-Ҹәдиддир; 
буну, ичдиjиниз һәр заман, Мәни анмаг 
үчүн един” (1 кор. 11:23–25). Беләликлә, 
Иса Өз шаҝирдләринә билдирди ки, 
Онун өлүмү илә Əһди-Ҹәдид jарадылыр. 
Ҝедишиндән габаг Иса онлара деди ки, 
Онун ады илә онлары тә’гиб едәҹәкләр. 
О вә’д етди ки, Ҝөjләрә галдырыландан 
сонра онлара рәһбәрлик вә көмәк үчүн 
Мүгәддәс Руһу ҝөндәрәҹәкдир.

Сонра, ҝеҹәjарысы О Өз шаҝирдләрини 
шәһәр кәнарындакы баға апарды вә әзаб 
чәкмәздән габаг дуа етмәjә башлады. 
О Өз Атасына белә сөзләрлә дуа етди: 
“Мәним ирадәм деjил, гоj Сәнинки олсун.” 
О һәлә дуа едәркән бағда силаһлы дәстә 

Исраил халгы Мусанын башчылығы илә 
Мисир көләлиjиндән азад олунмасыны 
хатырламагла бу баjрамы геjд едирди. 
Иса вә шаҝирдләри издиһама гошулуб 
Jерусәлимә баjрама ҝетдиләр. Исанын 
Jердәки һәjатынын сон һәфтәләриндә баш 
верән һадисәләр бүтүн дөрд Инҹилдә геjд 
олунмушдур. Мән исә бунларын гыса 
хүласәсини вермәклә кифаjәтләнәҹәjәм.

Һәфтәнин илк ҝүнү Иса, һәлә 400 ил 
әввәл пеjғәмбәр Зәкәриjjәнин дедиjи кими, 
ешшәjин үстүндә Jерусәлимә дахил олду: 
“Сион гызына деjин ки, будур, Һөкмдарын 
сәнин jанына ҝәлир; О, мүлаjимдир, 
ешшәjә минмиш, ешшәjин баласы сыпаjа 
минмиш” (Зәк. 9:9). О, Аллаһын мә’бәдинә 
дахил олуб, бу мүгәддәс jери өз алверләри 
илә мурдарлаjанлары, ибадәтә ҝәлмиш 
ҹибҝирләри орадан говду. О, ганунчулары 
риjакарлыгларына вә ҝүнаһларына 
ҝөрә чох мәзәммәтләди. О һәм дә өз 
ҝүнаһларына ҝөрә Аллаһын ҹәзасы 
кими, онларын дүшмәнләри тәрәфиндән 
мә’бәдин дағыдылмасы хәбәрини верди. 
О, инсанлары хәбәрдар етди ки, ҝәлиб 
онлары jолдан чыхармаға чалышаҹаг 

ҝөрүндү. Дәстәjә оникиләрдән бири  — 
Jәһуда Искарjот башчылыг едирди. 
Jәһуда Исаjа jахынлашыб ону өпдү ки, 
онунла ҝәләнләр гаранлыгда сәһв етмәсин 
вә лазым олан адамы тутсунлар. Иса 
Jәһуданы вә онун дәстәсини гылынҹла 
неҹә дә асанлыгла мәһв едәрди. Бунун 
әвәзиндә исә О Өзү онлара тәслим олду. 
Мүәллимини мүдафиә етмәк үчүн Петер 
гылынҹыны чыхаранда, Иса буну она 
гадаған етди. О, Петерин jараладығы 
бир нәфәр дүшмәнә тохунуб ону 
сағалтды (Лука 22:39–51). Дүшмәнләр 
Исаны баш  каһинләрин топлашдығы 
вә гануншүнасларын әбәс jерә вә 
уғурсузлугла Онун өлүмү үчүн jалан 
шаһидликләр тапмаға чалышдыглары 
jерә ҝәтирдиләр. Нәһаjәт, баш каһин 
Ондан сорушду: “Аллаһ-Тааланын Оғлу 
Мәсиһ Сәнсәнми?” Иса ҹаваб верди: 
“Мәнәм...” (Марк14:61,62). Онларын исә 
һөкмү дәjишмәз иди: О, ҝүнаһкардыр вә 
өлүмә мәһкумдур.

J ә һу д и  р ә һб ә р л ә ри н и н  Р ом а 
һөкмдарынын разылығы олмадан өлүм 
һөкмү вермәjә ихтиjарлары олмадығындан, 
онлар Исаны ҹүмә ҝүнү сәһәр еркән 
Пилатын jанына апардылар. Пилата 
дедиләр ки, Иса Романын дүшмәни олмуш 
вә Өзүнү Падшаһ етмәк истәмишдир. 
Исаны сорғу-суал едәндә Пилата аjдын 
олду ки, бу иттиһамлар jаландыр вә 
Ону азад етмәк истәди. Лакин jәһуди 
диндарлары күтләни Онун өлүмүнү тәләб 
етмәjә сәсләдиләр. Үсjандан горхан Пилат 
онлара тәрәф олду вә Исанын чармыха 
чәкилмәси үчүн әмр верди. Бундан сонра 
Рома һәрбчиләри Исаны Jерусәлимдән 
чыхарыб чармыха чәкдиләр. Иса исә 
Ону өлдүрәнләр үчүн дуа едәрәк деjирди: 
“Ата! Онлары бағышла, чүнки онлар нә 
етдикләрини билмирләр” (Лука 23:34). Бу, 
неҹә дә һеjрәтамиз севҝи иди! Əлләрини 
вә аjагларыны чармыха мисмарлаjан 
адамларын бағышланмасы үчүн дуа 
етмәк!

Ону чармых әзабларындан гуртармағы 
вә Ону Ҝөjләрә апармағы Иса Өз 
Атасындан хаһиш едә биләрди. Лакин 
буну етмәди. О билирди ки, Онун әзаб 
чәкиб, ҝүнаһкарларын гурбаны кими 
өлмәси Аллаһын ирадәсидир. Она ҝөрә 

дә О Өз Атасына итаәт едир вә тәхминән 
алты саат әрзиндә чармыхда әзаб чәкмәjә 
давам едирди. Ҝүнортадан сонра саат үчдә 
О деди: “Ата! Өз руһуму Сәнин әлләринә 
верирәм” (Лука 23:46). О буну деjиб 
өлдү. Əсҝәрләрдән бири низәни Онун 
габырғасына санҹды, бөjүк забит исә 
Исанын өлүмүнү Пилата чатдырды. Исаjа 
итаәт едән Jусиф адлы бир мө’тәбәр jәһуди 
Пилатын jанына ҝедиб ондан Исанын 
ҹәсәдини истәди. О, Исанын ҹәсәдини 
чармыхдан ендириб кәтана бүкдү вә 
гаjада овулмуш, һәлә индиjәдәк һеч кимин 
ҝөмүлмәдиjи бир гәбирә гоjду вә гәбирин 
ҝиришинә ири бир даш jуварлаjыб ҝетди. 
Пилат гәбирин кешиjини чәкмәjи әмр 
етди. Əсҝәрләр гәбрин гаршысында 
кешикчи дәстәси гоjараг, гәбир дашына 
мөһүр басдылар. Беләҹә, гәбри тәһлүкәсиз 
һала ҝәтирдиләр.

Иса һәлә әввәлләрдә бир нечә дәфә 
Өз һәвариләринә демишди ки, Ону 
чармыха чәкәҹәкләр вә О, үчүнҹү ҝүн 
дириләҹәкдир. Һәвариләр бу мүәммалы 
сөзү баша дүшмүрдүләр. Өләндән 
вә дәфн олунандан сонра исә онлар 
Ону jенидән jердә ҝөрәҹәкләринә 
үмид едирмишләр. Лакин һәфтәнин 
илк ҝүнү (базар ҝүнү) сәһәр Онун 
шаҝирдләри гәбрә jахынлашанда ону 
ачылмыш һалда ҝөрдүләр. Онлар гәбирдә 
jалныз бош кәтаны ҝөрдүләр. Гәбир 
бош иди — ҹәсәд jох иди! Тезликлә 
Иса бә’зи шаҝирдләринә ҝөрүндү вә 
онлар Ону таныдылар. Һәмин ҝеҹә 
гапыларын бағлы олмасына бахмаjараг, 
О, шаҝирдләринин топлашдығы отаға 
ҝирмиш вә онларла данышмыш, онлары 
өлүләрдән дирилмәсинә инандырмышдыр.

Сонракы 40 ҝүн әрзиндә О, мүхтәлиф 
jерләрдә дәфәләрлә шаҝирдләринә ҝөрүнүб 
вә онлара нә үчүн әзаб чәкмәли вә өлмәли 
олдуғуну изаһ етмишдир. О, һәмчинин 
онлара ҝөстәриш верди ки, гоj онлар 
бүтүн дүнjанын адамларына баш чәкиб 
билдирсинләр ки, Она Өз Хиласкарлары 
кими итаәт етдикләринә ҝөрә Рәббим 
Аллаһ бүтүн ҝүнаһларындан кечди. О 
Өз ардыҹылларына әмр етди ки, Исанын 
тапшырыгларына әмәл етмәjи онлара 
өjрәдән Мүгәддәс Руһун онлара вериләҹәjи 
ҝүнә гәдәр Jерусәлимдә галсынлар.



17

Нәһаjәт, дүнjанын сонуна гәдәр 
онларла олаҹағыны вә’д етдикдән сонра, 
О онларын ҝөзү габағында ҝөjә галхды. О 
Өз jеринә һеч кими тә’jин етмәди вә Онун 
вариси олаҹаг пеjғәмбәрин ҝәләҹәjини 
хәбәр вермәди. Севимли мүәллимләри 
ҝөздән итәндә онлар ағламадылар. Чүнки 
онлар билирдиләр ки, О һәмишә руһән 
онларладыр вә Өзүнүн дедиjи кими, бир 
дәфә jенидән гаjыдаҹаг. Онлар ибадәт 
вахтыны шәнликлә кечирдиләр, чүнки 
онлар Исанын вә’д едиб ҝөндәрәҹәjи 
Мүгәддәс Руһун енмәсини ҝөзләjирдиләр. 
Ҝөjләрә галхмасындан он ҝүн сонра jәһуди 
баjрамы Пентикост вахты Онун 120 
шаҝирди бир jердә топлашыб дуа едәркән, 
мө’ҹүзә баш верди. Сәс ешидилди, санки 
күләjин сәси иди. Лакин бу күләк деjилди. 
Онлары санки алов дилләри бүрүмүшдү, 
бу алов дилләри онларын һәр биринә 

ҝөрүнүб, парчаланараг онларын үзәринә 
гонду. Сонра шаҝирдләр билмәдикләри 
мүхтәлиф намә’лум дилләрдә данышмаға 
башладылар. Мүхтәлиф өлкәләрдән 
ҝәлмиш инсан ахыны шаҝирдләрин 
әтрафына jығышыб өз ана дилләриндә 
Аллаһ Кәламыны ешидирдиләр. Һамыны 
һеjрәт бүрүмүшдү. Һәтта, бә’зиләри елә 
билирдиләр ки, онлар чох ширин шәраб 
ичиб сәрхош олмушлар.

Һәвари Петер аjаға галхыб издиһама 
мүраҹиәтлә деди ки, Иса Мәсиһин вә’д 

етдиjи Мүгәддәс Руһ үстүмүзә енди. 
Петер Руһун гүввәси илә сәсини jүксәлдиб 
онлара изаһ етди ки, неҹә Иса Мәсиһ 
ҝүнаһкарлара ҝөрә өлмәли вә неҹә Аллаһ 
тәрәфиндән үчүнҹү ҝүндә өлүләрдән 
дирилмәли иди. О деди ки, өзү вә башга 
һәвариләр Онун дирилмәсинин шаһиди 
олмушлар. О, һамыны инандырды ки, 
инсанлар ҝүнаһларынын бағышланмасы 
үчүн төвбә етмәли, Иса Мәсиһә 
итаәт ҝөстәрмәлидирләр. Мүгәддәс 
Руһ Петердән истифадә етди вә онун 
мүраҹиәти ешидәнләрин үрәкләриндән 
хәбәр верди. Елә һәмин ҝүн 3000 jәһуди 
иман едиб, Иса Мәсиһин исми илә вәфтиз 
олдулар.

Бундан сонра һәвариләр вә Исанын 
диҝәр ардыҹыллары Jерусәлимдә вә башга 
шәһәрләрдә ниҹатын хош мүждәсини 
jаjмагда давам едирдиләр вә ҝетдикҹә 
даһа чох адам иман едиб, онлара 
гошулурду. Сонралар jәһуди башчылары, 
Исанын әввәлҹәдән сөjләдиjи кими, итаәт 
едәнләри тә’гиб едир, бә’зиләрини дә 
өлдүрүрдүләр. Исанын ардыҹылларынын 
чоху Фәләстиндән гачыб ҹанларыны 
гуртардылар. Онлар һараjа ҝедирдиләрсә, 
орада Исанын хош мүждәсини jаjырдылар 
вә е’тигад едән jәһудиләрин саjы ҝет-ҝедә 
чохалырды. Даһа сонра Аллаһ Петери 
бир орду забитинин евинә ҝөндәрмишдир 
ки, о, забитә вә онун аиләсинә ниҹат 
һаггында данышсын. Онлар һамылыгла 
иман едиб вәфтиз олдулар вә Мүгәддәс 
Руһ алдылар. Аjдын олду ки, Аллаһ 
һәм jәһуди, һәм дә jәһуди олмаjан бүтүн 
инсанлары хилас етмәк истәjир.

Jәһуди рәһбәрләриндән Шаул адлы 
бириси Исанын шаҝирдләрини чох 
тә’гиб едир, онлары зиндана салдырыр 
вә өлдүртдүрүрдү. О, иман ҝәтирәнләри 
һәбс етдирмәк мәгсәдилә Дәмәшгә 
ҝедәркән Иса Мәсиһ онун гаршысында 
зүһур едиб деди: “Шаул, Шаул! Нә үчүн 
Мәни тә’гиб едирсән?” (Һиш. 9:4). Дири 
Мәсиһлә ҝөрүшүнүн нәтиҹәсиндә Шаул 
иман етди вә Мәсиһ ону һәвариләриндән 
бири тә’jин етди. Сонралар о, Павел кими 
танынды, jунан вә ромалылара һамыдан 
чох Мәсиһ һаггында хош мүждә jаjды. О, 
еләҹә дә Əһди-Ҹәдидин он дөрд мәктубуну 
jазмышдыр.

Һәгиги инсан олмасына бахмаjараг, 
Иса бә’зи ҹәһәтләринә ҝөрә диҝәрләриндән 
тамамилә фәргләнирди. Индиҹә дедиjим 
кими, бүтүн инсанлар, һәтта пеjғәмбәрләр 
дә бә’зән Аллаһа итаәт етмәмишләр, даһа 
доғрусу, онлар да ҝүнаһкар олмушлар. Иса 
исә бүтүн өмрү боjу Аллаһын мүгәддәс 
ирадәсинә зидд һеч нә етмәмиш, һеч нә 
демәмиш, һеч нә фикирләшмәмишдир. О 
ҝүнаһсыз иди (1 Петер 2:22; 1 Jәһjа 3:5). 
Jалныз О, ҝүнаһ ишләтмәмишдир. Онун 
истәк вә тәләби Аллаһын ирадәси илә 
үст-үстә дүшүрдү. О, Jер үзүндә нә вахтса 
jашамыш jеҝанә камил Инсандыр.

Мәсиһин әмәлләрини ҝөрәнләр Онун 
ҝүҹүнә һеjран галырдылар. Бир дәфә 
О, анаданҝәлмә корун ҝөзләрини ачды. 

Башга бир вахтда О, шаҝирдләри илә 
кичик бир гаjыгда Галилеjа дәнизинин 
тән ортасында оларкән онларын гаjығыны 
батырмаг тәһлүкәси гаршысында гоjан 
туфан гопду. Бу заман О, күләjә вә 
далғаjа әмр етди вә дәниз сакитләшди. 
Артыг дөрд ҝүн әввәл өлмүш Лазар адлы 
бирисини гәбирдән сәсләjәндә һәмин 
өлү дирилди, галхды вә ҝетди. Бүтүн 
бунлардан ән һеjрәтлиси о иди ки, О Өз 
өлүмүндән үч ҝүн сонра дириләҹәjини вә 
шаҝирдләри илә ҝөрүшәҹәjини әввәлҹәдән 
онлара сөjләмишдир. Белә дә олду. Буну 
даһа ким едә биләрди? Инсанлардан ким 
өлүмдән дирилиб? Һеч ким! Бурадан 
ҝөрүнүр ки, һәгиги инсан олмуш Иса 
диҝәр бөjүк адамлардан даһа бөjүк иди. 
Бәс онда О Кимдир ахы?

Мәсиһин чармыха чәкилмәси вә 
дирилмәсиндән сонра мәсиһчилиjин 
jаjылдығы jерләри Əһди-Ҹәдиддә охудугда 
аjдын ҝөрүнүр ки, Мәсиһин иши һеч дә 
онун Ҝөjә галхмасы илә битмәмишдир. 
Петер, Павел вә диҝәр итаәткарлар нә 
етмишдиләрсә, әслиндә о ишләри онларын 
васитәсилә Мәсиһ ҝөрмүшдүр. Бә’зән 
сәһв олараг деjилдиjи кими, Мәсиһин Өз 
дирилмәсиндән сонра Өзүнә Хәләф тә’jин 
етмәси лазым олмамышдыр. О һәмишә Өз 
ардыҹыллары илә олурду. Jашаjан вә Она 
итаәт едәнләрә һәмишә көмәк едән белә 
мәһәббәтли вә гүдрәтли Хиласкара малик 
олмаг неҹә дә е’ҹазкардыр!

Иса Мәсиһин өлүмүндән сонра 
биринҹи jүзиллиjин илк илләриндә 
мәсиһчилик һеjрәтамиз дәрәҹәдә jаjылды. 
Башга өлкәләрдә олдуғу кими, Рома 
империjасынын һәр jериндә jәһудиләрин 
вә бүтпәрәстләрин әксәриjjәти Мәсиһә 
итаәт етдиләр вә беләликлә дә, Аллаһын 
өвладлары олдулар.

7.	ИСА МƏСИҺ КИМДИР?

Əзиз достум! Əминәм ки, инди сән 
мәнә чохларыны марагландыран бир суал 
верәҹәксән. Сәнә индиҹә тарихиндән 
данышдығым О бөjүк Адам кимдир? Бу 
ән әһәмиjjәтли суалдыр. Бу суала ҹаваб 
верән чох ҹилдләр jазылмышдыр. Бу 
барәдә гыса данышмаг чәтин дә олса, 
Иса Мәсиһин кимлиjи һаггында мүәjjән 
сөз демәjә чалышаҹағам. Инди бу барәдә 
jазанда, jеҝанә е’тибарлы мәнбәjә — 
Аллаһ Кәламына әсасланаҹағам.

Инҹилләрин дөрдүндә дә Иса Мәсиһин 
һәjатынын тәсвириндән ҝөрүнүр ки, О, 
һәгигәтән инсан олмушдур. Онун бәшәри 
атасы олмаса да, О Өз анасы Мәрjәмдән 
вә Исраилин һөкмдары Давуд пеjғәмбәрин 
нәслиндән иди. О һәм физики, һәм дә 
руһән диҝәр оғланлар кими бөjүмүшдүр. 
О, дүлҝәрлик ишиндә атасына көмәк 
едирди, jорулурду вә дүнjада инсанларын 
өмүрләри боjу кечиртдикләри севинҹ, 
ағры вә кәдәр Она танышды. Она ҝөрә 
дә О бизим бүтүн инсани һисс вә 
һәjәҹанларымызы дуjур вә онлара шәрик 
олур (Ибр. 2:18; 4:15).

Əввәлҹәдән ҝөстәрдиjимиз кими, 
Иса Өзүнә Аллаһын Оғлу деjирди. 
Тәкҹә синедрион гаршысында мүһакимә 
олунанда jох, бу мәһкәмәдән чох-
чох әввәл О белә бир jүксәк бәjанат 
вермишдир. О, һәмишә Аллаһа Өз 
Атасы кими истинад едирди. Бир дәфә О 
деди: “Мән вә Ата бирик” (Jәһjа 10:30). 
Күфр данышдығы үчүн дүшмәнләри 
Ону даша басмаг истәдиләр. Анҹаг биз 
билирик ки, Исанын дилиндә jалан вә 
һиjлә тапылмады. Онун дедикләринин 
һамысы доғру иди. Биз унутмамалыjыг 
ки, әҝәр кимсә Исанын Аллаһын Оғлу 
олмадығыны сөjләрсә, о, Исаны jаланчы 
етмиш олур. Əҝәр О, jаланчыдырса, 
онда Она бир кимсә инанмаjаҹаг. 
Лакин Иса Өзүнү Аллаһын Оғлу е’лан 
етмәклә, әслиндә, Аллаһын Она дедиjини 
тәкрарламышдыр. Иса вәфтиз олуб судан 
чыханда ҝөjләрдән бир сәс ҝәлди: “Сән 
Мәним севимли Оғлумсан!” (Марк1:11). 
Һәвариләр тәрәфиндән Иса һаггында 
бүтүн китабларда дәфәләрлә бәjан едилир 
ки, Иса Аллаһын Оғлудур вә бүтүн 
дүнjа мәсиһчиләри дә бунун доғрулуғуна 
инанырлар. Инҹилдә Иса Аллаһын 
Кәламы адландырылыр. Һалбуки, Аллаһ 
Оғлу Онун Аллаһа jахынлығыны вә Онун 
әсил Атасы Аллаһла еjнилиjини ифадә 
едир. “Аллаһ Кәламы” ады бизә деjир ки, 
Аллаһ инсанларла Иса Мәсиһ васитәсилә 
данышыр. Она ҝөрә дә jазылмышдыр: 
“Башланғыҹда Кәлам вар иди; Кәлам 
Аллаһ нәздиндә иди; Кәлам Аллаһ иди. О, 
башланғыҹдан Аллаһ нәздиндә иди. Һәр 
шеj Онун васитәсилә jаранды вә олмуш 
олан шеjләрдән һеч бири Онсуз олмады. 
Онда иди һәjат, һәjат да инсанларын нуру 
иди. Кәлам бәшәр олуб лүтф вә һәгигәтлә 
долу олараг арамызда сакин олду, биз дә 
Онун иззәтини, Атанын Ваһид Оғлунун 
иззәтини ҝөрдүк” (Jәһjа 1:4; 14).

Бу о демәкдир ки, пеjғәмбәрләр 
васитәсилә Өзүнү ачан Аллаһ, нәһаjәт 
ки, Өзүнү камил бир Инсанда ҝөстәрди. 
Бу адам пеjғәмбәрдән бир гәдәр бөjүк 
олуб, доғрудан да Аллаһла бирдир. 
Инҹилдә верилмиш бу аjә бизә деjир ки, 
бу Инсан Аллаһын Кәламы вә һәгигәтән 
дә Аллаһла бирдир вә һәр шеj Ондан 
jаранды. Аллаһын Сөзү гыса вахтда гыз 

Мәрjамын бәтниндә инсан ҝөркәми алды 
вә Иса Мәсиһ олду. Беләликлә, ҝөрүрүк 
ки, О ики тәбиәтә — илаһи вә инсани 
тәбиәтә малик иди. Иса Мәсиһ-Инсан вә 
Аллаһдыр.

Исаjа иман едән илк jәһуди һәвариләри 
һесаб едирдиләр ки, Аллаһ тәкдир. 
Белә ки, онлар Аллаһын бир олдуғуна 
инанырдылар. Лакин Иса илә ики илдән 
артыг бир мүддәтдә бир jердә оландан 
сонра белә фикрә ҝәлмишләр ки, онларын 
Мүәллими Аллаһла бир олмушдур. 
Петер деди: “Сән, jашаjан Аллаһын 
Оғлу Мәсиһсән” (Матта 16:16). Тома да 
Мәсиһин өлүләрдән дирилмәсиндән сонра 
гышгырды: “Рәббим вә Аллаһым!” (Jәһjа 
20:8). Һәр ики вәзиjjәтдә Иса һәвариләрин 
Она инанмаларына ҝөрә онлары 
тә’рифләмишди, Томаjа исә деди: “Мәни 
ҝөрдүjүн үчүн иман етдин, ҝөрмәдән 
иман едәнләр бәхтиjардырлар” (Jәһjа 
20:24–29). Əҝәр биз Онун Аллаһын Оғлу 
олмасына инанырыгса, бу бәхтиjарлыг бу 
ҝүн бизимдир.

Инди мән билирәм ки, сән нә 
сорушмаг истәjирсән: “Əҝәр Аллаһ 
бирдирсә, Иса Мәсиһин Аллаһын Оғлу 
олмасы вә онунла бир олмасы неҹә 
мүмкүн ола биләр?” Бу, доғрудан да 
ағлымызын jол тапа билмәдиjи сиррдир, 
буна ҝөрә дә бизим үчүн анлашылмаздыр. 
Ахы Аллаһын характери вә тәбиәтини 
Аллаһын Өзүндән башга ким биләр?! 
Лакин биз jадда сахламалыjыг ки, Аллаһ 
гадирдир вә Онун үчүн мүмкүн олмаjан 
һеч нә jохдур, бу исә Онун ирадәсинә 
зидд деjилдир. Һалбуки, биз дүнjада 
Аллаһын jаратдығы тәбиәти ҝөрүрүк. Бу 
тәбиәт, тамамланмыш олмаса да, бу бөjүк 
ҝерчәклиjи әкс етдирир. Ҝөjдә ҝүнәшә 
бах, о неҹә дә нәһәнҝдир, һәрарәтлидир; 
әҝәр о jерә jахынлашсаjды, биз һамымыз 
мәһв олардыг. Ҝүнәш өз нуруну ҝөндәрир 
вә онунла бизим дүнjаны ишыгландырыр 
вә исидир. Бөjүк Аллаһ да беләҹә 
Өз Нуруну — Онунла олан Нуруну 
дүнjамыза ҝөндәрир ки, бизә һәjат 
версин. Аллаһ бу нуру Өз Кәламы вә 
Өз Оғлу адландырыр. Иса Мәсиһ белә 
Нур олду вә Өзү һаггында деди: “Мән 
дүнjанын Нуруjам, Мәним ардымҹа 
ҝәлән гаранлыгда jеримәз вә онда һәjат 

етмәсәләр, өләҹәкләр. Əҹдадларымыз 
Идрак ағаҹынын меjвәсини jемәмәк 
барәдә Аллаһын әмрини поздугларына 
ҝөрә ҹәза олараг өлүмү газандылар. 
Лакин О онлара вә онларын нәсилләринә 
ниҹат үчүн үмид верди. Шеjтан онлары 
алдатмаг үчүн онлара илан гиjафәсиндә 
jахынлашмышды. Буна ҝөрә дә Аллаһ 
онлара билдирди ки, онларын нәслиндән 
бири (шеjтаны) иланы башындан 
вураҹаг, илан исә ону аjағындан чалаҹаг 
(Jарадылыш 3:15). Бунунла да Аллаһ 
гадындан доғулаҹаг Хиласкары нәзәрдә 
тутурду. О, шеjтаны вураҹаг вә Өзү дә 
шеjтан тәрәфиндән jараланаҹагдыр.

Бу вә’ддән сонра чох минилликләр 
кечди. Аллаһ Өз пеjғәмбәри Jәшаjа 
васитәсилә даһа аjдын вә даһа там вә’д 
верди. Мәсиһин доғулмасындан бир нечә 
jүз ил әввәл jаздығы Өз китабында Онун 
ҝәлишини хәбәр верди. О, ҝүнаһкарларын 
әвәзинә әзаб чәкәҹәк вә өләҹәк ки, онлар 
бағышлансынлар вә jашасынлар. Jәшаjа 
jазырды: “О бизим ҝүнаһларымыз үчүн 
jараланды вә бизим ганунсузлуғумуздан 
әзаб чәкди; Онун jаралары илә биз 
шәфа тапдыг. Һамымыз jолуну азмыш 
гоjунлар кими идик... вә Рәбб бизим 
ҝүнаһларымызы Онун үзәринә гоjду... 
Чохларынын ҝүнаһыны Өзүндә дашыды 
вә ҹинаjәткарлар үчүн вәсатәт олду” 

нуру олар” (Jәһjа 8:12). Ҝүнәш нуруну 
ҝөрәндә ҝүнәши андығымыз кими, Иса 
Мәсиһә баханда да биз Аллаһы ҝөрүрүк. 
Иса бир дәфә деди: “Мәни ҝөрән Атаны 
ҝөрмүш олур” (Jәһjа 14:9). Она ҝөрә дә 
биз мәсиһчиләр инанырыг ки, Оғлу Иса 
Мәсиһдә Аллаһ Өзү бизә ҝәлмишдир.

Достум! Гадир Аллаһын белә jолла jер 
үзүндә ҝүнаһкар адамлары хилас етмәк 
үчүн ҝәлмәли олмасы сәнә тәәҹҹүблү 
ҝәлмирми? Фәгәт jадда сахла ки, Аллаһ 
бөjүк олмушдур. О һәмишә мәһәббәтли 
олмушдур. Бизим дүнjамыза Мәсиһдә 
ҝәлиши илә О, Өз Илаһи мәһәббәтини 
бизә тамамилә ачды. Jә’гин ки, сән 
хеjирхаһ падшаһ һаггында ешитмисән. 
О өз падшаһлығынын адамларыны елә 
севирди ки, тез-тез падшаһ либасыны 
jохсул либасы илә дәjишиб, евләри 
ҝәзәрмиш, һамы илә сөһбәт едиб, онлара 
көмәк едәрмиш. Бәлкә дә мүгаjисә 
уғурсуздур. Лакин Ата илә бир олан 
Аллаһын Оғлу Өз сәмави шөһрәтиндән 
әл чәкәрәк jерә енди вә инсан кими 
jохсуллугда jашады ки, инсанлара 
Аллаһын мәһәббәтини изһар етсин вә 
онлары Аллаһа чатдырсын. Неҹә дә 
һеjрәтамиз мәһәббәт олмушдур!

8.	МƏСИҺ JЕРƏ НƏ ҮЧҮН 
ҜƏЛМИШДИР?

Дедиjимиз кими, Иса Мәсиһ jерә 
она ҝөрә ҝәлмишдир ки, Аллаһы 
инсанлара ҝөстәрсин вә инсанлары 
Аллаһа jахынлашдырсын, jердә Аллаһын 
Падшаһлығыны гурсун. Икинҹи бөлмәдә 
мән изаһ етмишдим ки, неҹә инсан 
Аллаһа гаршы галхмыш, мүгәддәс 
Аллаһдан ҝүнаһ сәдди илә аjрылмыш вә 
беләликлә, Аллаһа итаәт етмәк вә Онун 
jахынлығында jашамаг игтидарында 
олмамышдыр. Она ҝөрә дә Аллаһ бу ҝүнаһ 
сәддини дағытмаг, инсанларын хәбис 
үрәкләрини дәjишмәк гәрарына ҝәлди ки, 
онлар Аллаһы севмәк вә она итаәт етмәк 
истәсинләр. Аллаһ буну неҹә етди? Инди 
мән мәсиһчилиjин әсас нәзәриjjәләриндән 
бирини изаһ етмәjә чалышаҹағам.

Мүгәддәс Аллаһ Адәм вә Һәвваjа 
билдирмишдир ки, әҝәр онлар итаәт 

(Jәшаjа 53). Демәк, Аллаһын вә’д етдиjи 
Хиласкар инсанларын ҝүнаһларынын 
гурбаны кими өләҹәк.

Jухарыда изаһ етдиjим кими, бу, 
мәһз Мәсиһин етдиjи кими олмушдур. 
Вәфтизчи Jәһjа деди: “Будур, дүнjанын 
ҝүнаһыны арадан галдыран Аллаһ 
Гузусу!” (Jәһjа 1:29). Мәсиһ Өз өлүмү 
гаршысында деди: “Мәним ганым, 
ҝүнаһларын бағышланмасы үчүн бир 
чохлары уғрунда төкүлән Əһди-Ҹәдидин 
ганыдыр” (Матта 26:28). Сонра О көнүллү 
олараг чармыха чәкилмәjә ҝетди. О, 
инсанлара Аллаһын севҝисини ачдығы 
кими, һәjатыны ҝүнаһкарларын ниҹатына 
гурбан вермәклә Өзүнүн шәхси илаһи 
мәһәббәтини дә бәjан етди. Павел деjир: 
“...биз һәлә ҝүнаһкар икән Мәсиһ бизим 
уғрумузда өлдү”. Мәсиһ исә деди: “Зира, 
Аллаһ дүнjаны елә севди ки, ваһид 
Оғлуну Она верди; буну она ҝөрә етди 
ки, Она иман едәнләрин һеч бири һәлак 
олмасын, һамысынын әбәди һәjаты олсун” 
(Jәһjа 3:16).

А лла һ әд а лә тли ол ду ғ у  ү ч ү н 
ҝ ү на һ ларынын әвә зи  өдәнмә jән 
ҝүнаһкарлары бағышламыр. Бир кимсә, 
һәтта, пеjғәмбәр олса белә, бүтүн 
бәшәриjjәтин ҝүнаһы үчүн гурбан ола 
билмәди. Она ҝөрә Аллаһ Өз бөjүк 
мәрһәмәт вә мәһәббәти илә Мәсиһдә 
ҝәлди ки, ҝүнаһларымызы Өз үзәринә 
ҝөтүрсүн. Онунла бир олан Оғлунун 
өлүмү илә Она иман ҝәтирәнләрин 
һамысынын ҝүнаһларынын дәjәрини 
өдәди. Нәтиҹәдә, артыг ҝүнаһлара ҝөрә 
башга гурбан лазым деjилди. Беләликлә, 
Иса Мәсиһ чармыхда Өз көнүллү өлүмү 
илә инсанла Аллаһ арасындакы сәдди jох 
етмиш вә бағышланмыш ҝүнаһкарларын 
Мүгәддәс Аллаһа jахынлашмасыны 
мүмкүн етмишдир. Иса инсанлара Аллаһ 
һаггында нәинки нә вахтса кимсәнин 
дедиjиндән даһа чох демиш, һәмчинин, Өз 
мүгәддәс һәjаты вә мәһәббәти илә Аллаһы 
ҝөстәрмиш вә ачмышдыр. Бир дәфә 
бир иманлы мәнә деди: “Мән мәсиһчи 
олмамыша гәдәр елә һесаб едирдим ки, 

Аллаһы таныjырам, лакин мән Она бәләд 
деjилмишәм. Мән Аллаһы, сөзүн әсил 
мә’насында, Ону Иса Мәсиһдә ҝөрдүкдә 
дәрк етдим”. Аллаһы ахтаран һәр кәс Ону 
Мәсиһдә тапар.

Иса ады “Иегово” ибрани сөзүндән 
әмәлә ҝәлиб, “Хилас” демәкдир. Мүгәддәс 
Китабда растлашдығымыз Аллаһын һәр 
бир адынын хүсуси мә’насы вардыр.

“Христос” сөзү jунан сөзүндән әмәлә 
ҝәлиб, “Мәсһ олунмуш” демәкдир.

Jәһудиләр бу ады ҝәлишини әввәлҹәдән 
пеjғәмбәрләрин хәбәр вердиjи Падшаһ 
барәдә ишләдирләр.

Еммануел адынын мә’насы:
“Аллаһ бизимләдир”
“Аллаһын Оғлу”
“Аллаһ Кәламы”
“Инсан Оғлу”
“Аллаһын Гузусу”
“Дүнjанын Хиласкары”
“Падшаһлар Падшаһы”
“Рәбб”
“Jахшы Чобан”
“Jол”
“Һәгигәт”
“Һәjат”
“Һәjат Чөрәjи”
“Əсил Меjнә”
“Сонунҹу Адәм”
“Һаким”
“Дирилмә”
“Шөһрәт Танрысы” демәкдир.

9.	ХИЛАС ОЛМАГ ҮЧҮН НƏ 
ЕТМƏК ЛАЗЫМДЫР?

Инди исә биз сәнин вә мәним үчүн 
вә еләҹә дә, дүнjада һамы үчүн әһәмиjjәт 
кәсб едән бир мәсәләjә чатдыг. Ҝүнаһкар 
олдуғумузу билдиjимизә ҝөрә Аллаһа 
jалвармалыjыг ки, Онун бизи гәбул 
етмәси вә бағышламасы үчүн, О Өз 
ирадәсини бизә билдирсин. Билдиjин 
кими, бә’зи адамлар һесаб едирләр ки, 
әҝәр онлар мүәjjән иргә мәнсуб олуб, һәр 
һансы динин тәрәфдарыдырларса, онда 
Аллаһ онлары гәбул едәр. Диҝәрләри 
инанырлар ки, хеjирхаһ ишләр ҝөрмәклә 
ҝүнаһларындан jаха гуртара биләрләр. 
Беләликлә дә шәхси ниҹатларыны 
газанмыш оларлар. Башгалары исә 
әминдирләр ки, һәр һансы пеjғәмбәр 
вә jа мүгәддәс инсан онларын jеринә 
ибадәт едиб, онларын бағышланмасыны 
Аллаһдан истәjәҹәкләр. Лакин Мүгәддәс 
Китаб өjрәдир ки, бу jоллардан һеч бири 
әбәди ниҹат үчүн тә’минат верә билмәз. 
Елә бир jахшы адам jохдур ки, Аллаһ ону 
гәбул едә билсин.

Демәли, биз ҝүнаһкарлар үчүн һеч 
бир үмид jери jохдур? Аллаһа шүкүр 
ки, үмид вар. Нәjи ки, биз өзүмүз 
үчүн едә билмәрик, нәjи ки, пеjғәмбәр 
бизим үчүн едә билмир, ону Аллаһ Өз 
севҝиси илә етмишдир. Мүгәддәс Китабда 
деjилир: “О Өзү ҝүнаһларымыз вә jалныз 
бизим ҝүнаһларымыз үчүн деjил, бүтүн 
дүнjанын ҝүнаһлары үчүн әвф тә’мин 
едән гурбандыр. ...Онун Оғлу Исанын 
ганы бизи һәр ҝүнаһдан тәмизләjир... Əҝәр 
биз ҝүнаһларымызы е’тираф едириксә, О, 
ҝүнаһларымызы бизә бағышламаг вә вә 
бизи һәр ҹүр һагсызлыгдан тәмизләмәк 
үчүн садиг вә адилдир” (1Jәһjа 2:2; 1:7–9).

Б е лә л и к лә ,  ҝөрү рү к  к и ,  би з 
ҝүнаһкарларын Она пәнаһ ҝәтирмәси 
вә Онун тәрәфиндән гәбул едилмәси 
үчүн Аллаһын ачдығы jол — ҝүнаһлар 
үчүн гурбан вердиjи Исаjа инам jолудур. 
Башга jол jохдур. Белә ки, Иса демишдир: 
“Jол вә Һәjат вә Һәгигәт Мәнәм; Мәним 
васитәчилиjим олмаса, Атанын jанына 
һеч ким ҝәлә билмәз” (Jәһjа 14:6). Аллаһ 
дүнjанын бүтүн адамларыны хилас 
етмәк үчүн Өз Оғлуну ҝөндәрди. Иса 
һамыны jанына дә’вәт етди. О деди ки, 

Онун jанына ҝәләни О һеч вахт рәдд 
етмәз. Бу о демәкдир ки, ҝүнаһа нифрәт 
едән вә үрәкдән пешиманчылыг чәкән 
вә Аллаһ Оғлу Мәсиһә инанан һәр бир 
адам, әлбәттә, бағышланаҹаг. Истәр гоҹа, 
истәрсә дә ҝәнҹ, истәр jохсул, истәрсә 
дә варлы, истәр охумуш, истәрсә дә 
охумамыш, jахшы вә jа пис — һамы 
ҝәлә биләр. Лакин баша дүшмәлиjик ки, 
Мәсиһә инам, садәҹә олараг, Исаны Аллаһ 
Оғлу кими әгли ҹәһәтдән гәбул етмәк 
деjилдир. Исаjа инам өзүнү бүтүнлүклә 
Она вермәкдир. Хәстә адамын ону 
сағалдаҹағына инаныб өзүнү тәҹрүбәли 
тәбибә е’ибар етдиjи кими.

Биз севинирик ки, Мәсиһ сағдыр 
вә О, гәдим геjғәмбәрләр вә Муса 
кими дәфн олунмады. О, инсан кими 
jашаjаркән, Она иман ҝәтирән хәстәләри 
неҹә сағалдырдыса, бу ҝүн дә О бизә 
бу jолла шәфа верә биләр. Ҝүнәш Нуру 
кими Иса һәм Jердә, һәм дә Өз Атасы илә 
ҝөjләрдә бизимләдир. О һәмишә Аллаһын 
jанындадыр вә орада Она инананларын 
һамысы үчүн дуа едир. Мүгәддәс Китаб 
деjир: “Буна ҝөрә О Өз васитәсилә Аллаһа 
jахынлашанлары тамамилә хилас етмәjә 
гадирдир, чүнки онлар үчүн вәсатәт етмәк 
мәгсәдилә даим jашамагдадыр” (Ибр. 
7:25). Бизим уғрумузда Онун чармыхдакы 
өлүмү вә даими дуалары, инананларын 
тәкҹә ҹәһәннәмдән гуртулушу үчүн 
деjил, онлары Аллаһа jахынлашдырмаг, 
бу мүртәд дүнjада jашадыглары мүддәтдә 
онлары сафлашдырмаг вә әзиз тутмаг 
үчүн сәмәрәлидир. Əзиз достум! Мән 
дуа едирәм ки, сән вә Аллаһы ахтаран 
һәр кәс Онун хиласыны гәбул етмәjи 
арзулаjасыныз. Һеч кәс бу хиласы ала 
билмәз, лакин әҝәр биз Ону өз үрәjимизә 
гәбул едириксә, Аллаһ Өз мәрһәмәтинә 
ҝөрә бизи хилас едир.

10.	МҮГƏДДƏС РУҺ КИМДИР?

Jә’гин хатырлаjырсыныз ки, Исанын 
Jәһjа тәрәфиндән вәфтиз олмасындан 
данышанда мән ону jада салмышдым. О 
вахт Мүгәддәс Руһ ҝөjәрчин шәклиндә 
Исанын үстүнә енмишди. Һәмчинин, 
Өз өлүмү әрәфәсиндә шаҝирдләринә 

вә’д етди ки, Онун “Тәсәлливериҹи” 
адландырдығы Руһу онлара ҝөндәрәҹәк. 
Онун ҝөjә галхмасындан сонра О Өз 
һәвариләринә вә шаҝирдләринә хидмәт 
үчүн ҝүҹ верәҹәк вә рәһбәрлик едәҹәкдир. 
Рәббин ҝөjә галхмасындан он ҝүн сонра 
Мүгәддәс Руһ ҝөjдән енмиш вә отагда 
топлашыб дуа едән 120 нәфәрин үзәринә 
төкүлмүшдүр. Ондан сонра онлар Мәсиһ 
һаггында Мүждәни инсанлара чатдырмаг 
игтидарында олдулар вә jүзләрлә адам 
Иса Мәсиһә иман етди. Бу Мүгәддәс Руһ 
кимдир? Бә’зиләри елә ҝүман едирләр ки, 
Мүгәддәс Руһ jа Ҹәбраjыл мәләкдир, jа да 
һансыса пеjғәмбәрдир. Башгалары ҝүман 
едирләр ки, Руһ, садәҹә олараг Мүгәддәс 
илһам олмушдур. Лакин Мүгәддәс 
Китабдан ҝөрүрүк ки, Мүгәддәс Руһ 
илаһи хилгәт деjил, Аллаһын Руһудур вә 
Аллаһла бирдир. Бу, Руһун нә етдиjинә 
диггәт jетирәндә аjдын олур.

Бир дәфә Накдимон адлы алимә Иса 
деди ки, Аллаһын Сәлтәнәтинә дахил 
олмаг үчүн о jухарыдан доғулмалыдыр. 
Накдимон тәәҹҹүблә гоҹа адамын икинҹи 
дәфә доғула биләҹәjини сорушдугда 
Иса ҹаваб верди ки, jенидән доғулма 
Руһун ишидир. Ҝөрүнүр ки, jалныз 
Аллаһ инсанлара руһани һәjат верәр 
вә онлары jени варлыға чевирә биләр. 
Инсанлар ҝүнаһ ичиндә jашаjанда 
иблисин өвладлары олурлар. Лакин 
Аллаһ Өз Мүгәддәс Руһу васитәсилә 
онлары дәjишдирә биләр вә онлар jенидән 
доғулдугда Аллаһын өвладлары олурлар.

Мүгәддәс Руһ, еләҹә дә Аллаһын 
Мүгәддәс Китабларынын мүәллифидир. 
Чүнки мәһз О, Əһди-Əтигин Давуд вә 
Jусиф кими пеjғәмбәрләрини өjрәтмиш 
вә илһмландырмышдыр. Мүгәддәс Руһ 
Əһди-Ҹәдидин Матта, Марк, Лука, 
Jәһjа, Павел вә башга Кәламдан 
jазан һәвариләринә дә беләҹә илһам 
вермишдир. Инҹилдә деjилдиjи кими: 
“Зира пеjғәмбәрлик һеч заман инсан 
ирадәсилә ҝәлмәмишдир. Фәгәт инсанлар 
Мүгәддәс Руһ тәрәфиндән һәрәкәтә 
ҝәтириләрәк, Аллаһдан ҝәлән шеjләри 
сөjләдиләр” (2Петер 1:21). Аллаһын 
Руһу Мүгәддәс Jазыларын китабларыны 
jазанлара неҹә jол ҝөстәрирдисә, о 
китаблары охуjанларын да әсил рәһбәри 

jалныз Мүгәддәс Руһдур. Иса деди: “Фәгәт 
Мәним исмимлә Атанын ҝөндәрәҹәjи 
Тәсәлливериҹи, Мүгәддәс Руһ сизә һәр 
шеjи өjрәдәҹәк вә сизә сөjләдиjим һәр 
шеjи сизә хатырладаҹагдыр” (Jәһjа 14:26).

О, чармыха чәкиләҹәjини, сонра 
исә jердән аjрылыб ҝөjә гаjыдаҹағыны 
ша ҝ и рд л ә ри нә  д е j ә н д ә  Ис а нын 
ардыҹыллары чох мә’jус олдулар. Лакин 
онлара рәһбәрлик едиб мөһкәмләтмәк 
үчүн Иса Өз Руһуну ҝөндәрәҹәjини вә’д 
етмәклә оналара тәсәлли верди вә деди 
ки, О Өзү һәмишә онларла олаҹагдыр. Иса 
Мәсиһин ҝөjә галхмасындан он ҝүн сонра 
Мүгәддәс Руһ Онун ардыҹылларынын 
үстүнә енди вә онлары дәjишдирди. О 
вахтан бу ҝүнә гәдәр Мүгәддәс Руһ 
сәдагәтли Мәсиһ ардыҹылларында 
jашаjыр вә О, Исанын вә’д етдиjи кими, 
һәмишә онларда олаҹагдыр.

Хатырлатмаг әһәмиjjәтлидир ки, 
jалныз Аллаһын Руһу ҝүнаһкарларын 
кор ҝөзләрини ача биләр вә Иса Мәсиһи 
танытмагда онлара көмәк едә биләр. 
Инҹилдә jазылдығы кими: “Һеч ким 
Мүгәддәс Руһла олмадан Исаны Рәбб 
адландырмаз” (1Кор. 12:3). Буна ҝөрә дә, 
тәәҹҹүблү деjилдир ки, Мүгәддәс Руһу 
олмаjанлар Исаны “Рәбб вә Аллаһын 
Оғлу” адландыра билмәзләр.

Мүгәддәс Руһ иманлылара jенидән 
доғулма васитәсилә Исанын камиллиjи 
һаггында әсил билик вердиjи үчүн, О, 
гәлбимизин ҝүнаһкарлығыны ҝөрмәjә 
ҝөзләримизи ачыр, бағышланмағымыза 
имкан jарадыр вә ҝүнаһларымыздан кечир. 
Биз Иса Мәсиһә иман едәркән, Аллаһ 
бизи Өз өвладлары кими бағышлаjыр, 
гәбул едир вә бизә jени үрәк верир. 
Шеjтан исә Аллаһа итаәтсизлиjимизлә 
бизи jолдан чыхармаға һәмишә һазырдыр. 
Лакин дахилимиздәки Мүгәддәс Руһ 
иблисә гаршы дурмагда бизә көмәк едир 
вә варлығымызда Аллаһын истәдиjи 
мәһәббәт, тәмизлик, севинҹ вә сүлһ 
кими мүгәддәс кеjфиjjәтләр jарадыр 
(Гал. 5:22–24). Мүгәддәс Руһун бу 
ҝөзәл иши Она итаәт едәнләрдә онлар 
jер үзүндә jашадыгҹа онлары тәдриҹән 
дәjишдирмәклә ҝет-ҝедә өз Мүәллимләри 
Иса Мәсиһә охшар шәклә салмагла давам 
едир. Аллаһын бизә мүнасибәтиндәки 

әсас мәгсәд Онун jеҝанә Оғлу кими, 
бизим дә камил олмағымыздыр. Лакин 
биз Мәсиһин зүһурунда Иса кими 
олаҹағыг (1Jәһjа 3:2). Мүгәддәс Руһ 
мүхтәлиф jолларла бизә көмәк едир: бизә 
дуа етмәjи өjрәдир, Исаjа гуллуг едәндә 
бизә рәһбәрлик едир вә бизә гүввәт верир 
(Ром. 8:26; Һиш. 13:2,4; 16:6–7).

Бүтүн бу фактлардан биз нәjи 
өjрәнирик? Иманлыларда олан Мүгәддәс 
Руһ — һәгигәтән, онларын ичиндәки 
Аллаһдыр. Бөjүк вә Мүгәддәс Аллаһын 
инсанын дахилиндә Мүгәддәс Руһ кими 
jашамасы неҹә дә әвәзсиз имтиjаздыр. 
Доғрудан да, Аллаһын Өзүнү бәхш 
етмәси, бу, инсанлара верә биләҹәjи ән 
бөjүк бәхшишдир. Бу верҝи кимә верилир? 
Биз билирик ки, гәдим заманларда Аллаһ 
Мүгәддәс Руһу Өз пеjғәмбәрләринә вә 
мүгәддәс инсанлара верирди. Лакин 
Аллаһ Өз Оғлуну дүнjанын Хиласкары 
олмаг үчүн верәндә, О, Иса Мәсиһә 
иман едәнләрә, әҝәр онлар диләjәрләрсә, 
Мүгәддәс Руһу даһа гәти шәкилдә 
верәҹәjини вә’д етди. Бу барәдә Иса деди: 
“Беләликлә, мадам ки, сиз пис олдуғунуз 
һалда өз өвладларыныза jахшы һәдиjjәләр 
верә билирсиниз, хүсусән Сәмави Атаныз 
Ондан диләjәнләрә даһа гәти шәкилдә 
Мүгәддәс Руһу верәҹәкдир” (Лука 11:13). 
Аллаһ сәдагәтлидир. Инсанлар Мәсиһә 
инаныб Она Өз Рәббләри кими итаәт 
едәндә вә онлара Мүгәддәс Руһу вермәjи 
хаһиш едәндә О һәмишә верир. Нә гәдәр 
ки, jашаjырыг, һәр ҝүн бизә чөрәк вермәjи 
хаһиш етдиjимиз кими, биз дә Аллаһдан 
Мүгәддәс Руһла зәнҝинләшмәjимизи 
һәмишә истәмәлиjик. Иса деди: “Диләjин, 
сизә вериләҹәкдир”.

11.	АЛЛАҺЫН ҮЧЛҮJҮ НƏ 
ДЕМƏКДИР?

Инди исә, достум, вахтилә мәсиһчиләрин 
Ваһид Аллаһа инандыгларыны сәнә 
деjәндә мәнә вермәк истәдиjи суалын 
ҹавабыны вермәjә чалышаҹағам. Билирәм 
ки, сән мәсиһчиләрин үч Аллаһа 
итаәт етдикләри барәдә ешитмисән: 
Аллаһа, Исаjа вә Онун Анасы Мәрjама. 
Бунларын үчү “Үчлүк” (Үч үгнум) 

адланыр. Сәнә jухарыда изаһ етдиjим 
кими, әҝәр мәсиһчиләр Аллаһын һәр 
һансы jаратдығына вә Онунла бирликдә 
Jарадана да итаәт етсәjдиләр, чох бөjүк 
сәһв етмиш олардылар. Бакирә Мәрjам 
олдугҹа мүгәддәс гадындыр, лакин о 
jалныз Аллаһа мәхсус олан итаәти һеч 
вахт гәбул етмәзди. Мәсиһчиләрин Исаjа 
итаәт етмәләри доғрудур. Лакин биз буну 
мүгәддәс пеjғәмбәр олдуғуна ҝөрә деjил, 
әбәди олараг Аллаһ Кәламы вә Аллаһын 
Оғлу, Аллаһла тамамилә бир олдуғуна 
ҝөрә едирик. О һәмишә Аллаһла бирдир 
вә О, инсан олду ки, ҝүнаһкарлары хилас 
едиб Аллаһа гаjтарсын. Демәли, О итаәтә 
лаjигдир, чүнки О һәгигәтән дә Аллаһдыр.

Биз, һәмчинин, аjдынлашдырдыг 
ки, Мүгәддәс Руһ Аллаһын Jаратдығы 
деjилдир, лакин Аллаһ бирдир вә Аллаһ 
Руһдур. Руһ jалныз Аллаһын едә биләҹәjи 
бир иши ҝөрүр, инсанын дахилиндә вә 
инсан үчүн чалышыр. Буна ҝөрә дә итаәтә 
лаjиг Оғул кими итаәт едилмәjә лаjигдир. 
Онда биз нә демәлиjик? Үч Аллаһмы 
вар: Ата, Оғул вә Мүгәддәс Руһ ? Əсла! 
Тәкрар едирәм: һәмишә Бир олмуш вә Бир 
олаҹагдыр. Онлар әзәлдән илаһи вәһдәтдә 
олмушлар: Ата, Оғул вә Мүгәддәс Руһ. 
Инсанлардан кимсәнин ҝөрмәдиjи Ата 
Аллаһын мәнбәjи вә башланғыҹыдыр. Бир 
дәфә Инсан тарихиндә Оғул ҝөрүнмәз 
Атаны ҝөстәрди. Мүгәддәсә jетмәк үчүн 
Инсана Аллаһ вә Оғул тәрәфиндән Руһ 
верилди. Беләликлә, достум, әмин ол 
ки, мәсиһчиләр ваһид олан Аллаһа итаәт 
едирләр: Атаjа, Оғула вә Мүгәддәс Руһа. 
Иса Өз шаҝирдләринә һәр jерә ҝедиб, 
инсанлары Онун шаҝирдләри олмаға 
инандырмаға вә иман едәнләри “Ата, Оғул 
вә Мүгәддәс Руһ Исмилә” (Матта28:19) 
вәфтиз етмәjә ҝөстәриш верәндә вәһдәтдә 
бу Үчлүjә (Үч үгнума) истинад едирди. 
Бир аздан мән вәфтизин нә олдуғуну 
аjдынлашдыраҹағам.

12.	ҸƏМИJJƏТ НƏДИР?

Jә’гин сән дә ешитмисән ки, адамлар 
мәсиһчиләрин дуа етдикләри бинаjа 
“килсә” деjирләр. Лакин “килсә” сөзү 
бинанын өзүнә jох, орада топлашан 

инсанлара аид олур вә бу да Аллаһын 
Ҹәмиjjәти адланыр. “Ҹәмиjjәт” сөзү 
Мәсиһә иман едәнләрин jерли групуну 
ҝөстәрир, еләҹә дә jердә jашаjан вә 
Мәсиһлә бирликдә артыг ҝөjләрдә олан 
иманлылар үчүн ишләдилир.

Гәдим заманларда Аллаһ Исраил 
өвладларыны Өзү үчүн хүсуси “халг” 
олараг сечди. О онлара Өз ганунларыны 
Муса васитәсилә верди. О, һәмчинин, 
Фәләстин торпағыны хүсуси мүлк олараг 
онлара верди вә онлары өjрәтмәк үчүн 
пеjғәмбәрләр ҝөндәрди ки, Ҝәләҹәк олан 
Мәсиһ һаггында онлара данышсынлар. 
Тә’jин олунан вахтда Иса Мәсиһ Исраилә 
ҝәләндә бир чох адамлар Она иман 
етдиләр, лакин әксәриjjәти Она иман 
етмәкдән боjун гачырдылар. Аллаһ 
Мәсиһә иман едәнләрдән Өзү үчүн 
“Мәсиһчи Ҹәмиjjәти” адланан jени халг 
сечди. Əввәлҹә Аллаһын сечдиjи халг 
jалныз исраиллиләр иди, лакин jер 
үзүндә һәр бир иргдән олан вә Мәсиһә 
иман едән һәм киши, һәм дә гадынлар 
инди Аллаһын jени Халгыдыр. Исраил 
халгына мәнсубиjjәтин тәсдиги Аллаһын 
Ибраһим вә онун киши ҹинсиндән олан 
нәслинә вердиjи сүннәт вә еһкамлардан 
ибарәт иди. Ҹәмиjjәт үчүн су вәфтизи 
вар иди ки, бу да Аллаһын jени халгына 
мәнсубиjjәти билдирир, артыг сүннәт һеч 
бир мә’на кәсб етмир. Мәсиһ буjурдуғу 
кими, төвбә едиб Она иман едәнләр су 
вәфтизиндән кечмәклә, Онунла әһд-
пеjмана ҝирирләр вә Аллаһын ҹанлы 
Ҹәмиjjәтинин үзвләри олурлар. Вәфтиз 
өзү һеч кәси хилас етмир, чүнки инсан 
jалныз Мәсиһә итаәт етмәклә вә сонадәк 
Она садиг галмагла хилас олур. Вәфтиз 
ҝүнаһлардан тәмизләнмә вә Мәсиһдә jени 
һәjатын башланмасынын рәмзидир. Бә’зи 
ҹәмиjjәтләрдә вәфтиз олунан адамын 
башына су сәпмәк вә jа суламаг адәти 
вар, диҝәр мә’бәдләрдә вәфтиз олунан 
адамы бол су олан jердә (дәниз, чаj вә 
jа ҝөл) суjа салырлар. Инсан jалныз бир 
дәфә вәфтиз олунур.

Əһди-Ҹәдиддә Ҹәмиjjәт “Мәсиһин 
Бәдәни” адланыр. Мәсиһ Бәдәнин 
Башы, Онунла бир олан Онун Бәдәни 
исә иргиндән, дилиндән вә дәрисинин 

рәнҝиндән асылы олмаjараг Ҹәмиjjәтин 
вә jа Бәдәнин үзвләридирләр.

Беләликлә, мә’бәд дә Мәсиһ кими 
бирдир. Мә’бәд дә Мүгәддәс Аллаһа мәхсус 
олдуғу үчүн мүгәддәсдир. Лакин буҝүнкү 
дүнjамызда мә’бәдләрин (ҹәмиjjәтләрин) 
вәзиjjәтинә бахдыгда ҝөрүрүк ки, о 
бөлүнмүшдүр вә бә’зән дә онда шәр 
jашаjыр. Нә үчүн? Һәр шеjдән әввәл 
она ҝөрә ки, мә’бәддә олан адамларын 
чоху jухарыдан — Мүгәддәс Руһдан 
доғулмамышлар вә буна ҝөрә дә һәгигәтдә 
jеримирләр вә әсл мәсиһчи деjилдирләр. 
Инҹил деjир: “Кимдә Мәсиһин Руһу jох 
исә, о адам Мәсиһә аид деjилдир” (Ром. 
8:9). Беләликлә, мә’бәдин бүтүн үзвләри 
хәстәханаjа мүалиҹәjә ҝәлмиш хәстәләрә 
бәнзәjирләр. Онлар өзләрини Бөjүк Тәбиб 
Иса Мәсиһин әлинә верирләр. О да онлары 
тәдриҹән сағалдыр вә онларын ҝүнаһ 
хәстәлиjини мүалиҹә едир. Беләликлә, 
бу дүнjада олан нә гәдәр мәсиһчи варса, 
һеч бири ҝүнаһын тә’сириндән там азад 
деjилдирләр. Мәсиһчиләрлә башгалары 
арасында фәрг ондан барәтдир ки, әсл 
мәсиһчиләр Аллаһын ҝөстәрдиjи Тәбибә 
табе олурлар, Онун дәрманыны гәбул 
едир вә Онун ҝөстәришләринә әмәл 
едирләр. Башгалары исә буну етмирләр.

Бүтүн әсл итаәткарлар бир Мәсиһдә 
олсалар да, билдиjин кими, мәсиһчиләрин 
чохлу мүхтәлиф тәригәтләри вар. Ики 
ән бөjүк груп будур: католикләр вә 
протестантлар. Бу ики групун дахилиндә 
исә чохсаjлы шахәләр мөвҹуддур. Лакин 
бүтүн мәсиһчиләрин еjни бир Мүгәддәс 
Китабы вардыр. Онларын һамысы Иса 
Мәсиһин Аллаһын Оғлу олмасына, 
Онун чармыхда өлмәси вә дирилмәсинә 
вә jалныз Онун Хиласкар вә Рәбб 
олмасына инанырлар. Онларын бә’зи 
мәсәләләрдә аjрылмасына бахмаjараг, 
әсл мәсиһчиләр иман вә мәһәббәтдә бир 
олмағы арзулаjырлар.

Ҹәмиjjәтин мәгсәди нәдир? Илк 
нөвбәдә, иман вә мәһәббәтдә инкишаф 
етмәjә вә бир-бирилә үнсиjjәтдә олмаға 
иманлыjа имкан вермәкдир. Һәр бир 
ҝүнаһдан төвбә етмиш адам Мәсиһин 
әмрини jеринә jетирмәли, вәфтиз олмалы, 
Онун Ҹәмиjjәтинин үзвү олмалыдыр. 
Инсан бәдәнинин һәр бир үзвүнүн 

13.	МƏСИҺЧИЛƏРИН АЛЛАҺ 
ГАРШЫСЫНДА БОРҸЛАРЫ ВƏ 
АДƏТЛƏРИ ҺАНСЫЛАРДЫР?

Мәсиһчиләрин хидмәти диҝәр 
м ә з һ ә б л ә р и н  а р д ы ҹ ы л л а ры н ы н 
хидмәтиндән көклү олараг фәргләнир. 
Хиласы алмаг вә jа газанмаг олмаз, 
әҝәр биз Мәсиһә иман едириксә, Онун 
бөjүк мәрһәмәти саjәсиндә о бизә Аллаһ 
тәрәфиндән верилир. Она ҝөрә, биз 
хиласы газанмаг үчүн jох, Онун бизә 
бәхш етдиjи хиласа ҝөрә өз мәһәббәт вә 
миннәтдарлығымызы билдирмәк үчүн 
Она хидмәт едирик.

а)	ДУА

Иса Өз ардыҹылларына һәр ҝүн 
мүәjjән вахтда ибрани вә jа jунан дилиндә 
үзләрини шәргә вә jа гәрбә тутараг 
тәкрарламалы олаҹаглары дуаны вермәди, 
бунун әвәзиндә, өвладлар истәдикләри 
вахт вә истәдикләри jердә, өз аталарынын 
jанына ҝәлдикләри кими, Аллаһ онлары 

диҝәр үзвләрә неҹә еһтиjаҹы варса, һәр 
бир мәсиһчи дә башга мәсиһчиләрә елә 
еһтиjаҹ дуjур вә иманлылардан һеч кәс 
өзүнү ҹәмиjjәтдә диҝәр иманлыларла 
үнсиjjәтдән аjыра билмәз.

Мәсиһ Онун Мүждәсинин дүнjада 
jаjылмасы үчүн мә’сулиjjәти Ҹәмиjjәтин 
үзәринә гоjду. Иса Мәсиһ Jер үзәриндә 
оланда О, инсанлара Аллаһ Кәламыны 
деjирди. О, хәстәләрә шәфа, jаслылара 
тәсәлли верирди, ҝүнаһкарлары хилас 
едирди. Ҝөjләрә галхмамышдан әввәл 
Мәсиһ Өз ардыҹылларына буjурду ки, 
хиласын Хош Хәбәрини дүнjанын бүтүн 
адамларына jаjсынлар. Бүтүн өлкәләрдә 
бүтүн мәсиһчиләрин тә’хирәсалынмаз 
вәзифәси будур: Мәсиһ һаггында 
Мүждәни бүтүн инсанлара чатдырмаг вә 
онлары Она иман ҝәтирмәjә дә’вәт етмәк. 
Мәсиһчиләр дә Иса Мәсиһин Исмилә 
шәфа верәрәк, савадсызлары өjрәдәрәк, 
аҹлары jедиздирәрәк, чылпаглары 
ҝеjиндирәрәк вә ҝүнаһын әсарәтиндә 
оланлара Мәсиһин мәһәббәтини 
нүмаjиш етдирәрәк Онун уҹа Исмини 
иззәтләндирмәлидирләр. Мәсиһ Өз 
һәjатыны инсанлара хидмәт етмәкдә 
кечирмишдир. Онун Ҹәмиjjәтинин 
үзвләри Ондан ибрәт ҝөтүрмәлидирләр.

Һәр бир гоjун сүрүсүнә чобан лазым 
олдуғу кими, иманлылар групунун һәр 
биринә рәһбәрләр лазымдыр. Онлар 
өjрәдәҹәк, рәһбәрлик едәҹәк, ваҹиб 
олдугда jолуну азанлары нәзарәт алтына 
алаҹаглар. Һәлә башланғыҹда Аллаһ 
белә адамлары Өз Ҹәмиjjәтиндә Өз 
өвладларына гаjғы ҝөстәрмәк үчүн 
тә’jин етмишдир. Иса Онун Мүждәсини 
бүтүн дүнjаjа jаjмаг вә Онун Ҹәмиjjәтини 
тә’сис етмәк үчүн он ики һәвари сечди. 
Сонра Əһди-Ҹәдиддә ҝөрдүjүмүз кими, 
Аллаһ бә’зиләрини чобан вә мүәллим, 
бә’зиләрини мүждәчи, диҝәрләрини 
дә jардымчы, Ҹәмиjjәт нәзарәтчиси 
вә ағсаггал тә’jин етди. Иса Мәсиһин 
Ҹәмиjjәтиндә инди дә бу хидмәтләр jеринә 
jетирилир.

да Онун jанына ҝәлмәjә вә Онунла өз ана 
дилләриндә данышмаға вадар етмишдир. 
Ибадәтин формасы ваҹиб деjилдир, 
лакин әсас будур ки, онлар Аллаһа 
сәмимиjjәтлә, ағыл вә үрәкләри илә ибадәт 
етсинләр (Матта6:5–10, Jәһjа 4:23,24). 
Мәсиһчиләр диҝәр иманлыларла өз дуа 
евләриндә, Рәббин дәрҝаһында топланыб, 
хаһиш вә ниjазларла, шүкранларла дуа 
едирләр. Мүгәддәс Китабдан Аллаһын 
Кәламларынын охунмасы вә онларын 
арашдырылмасы мәсиһчиләр арасында 
бир адәт шәклини алмышдыр. Онлар 
өз дуаларында ән’амлары үчүн Аллаһа 
тәшәккүр едир, өзләринин һәлә дә 
камил олмадыгларыны е’тираф едир, 
әвф олунмаларыны диләjир, хәстәләрин 
шәфасы вә иман етмәjәнләрин хилас 
олунмасы үчүн дуа едирләр. Мәсиһчиләр, 
еләҹә дә өз рәһбәрләри вә бүтүн дүнjа 
үчүн дуа едирләр. Иса деди ки, биз 
даим дуа етмәлиjик (Лука 18:1). Иса 
Мәсиһ һәфтәнин илк ҝүнү, jә’ни базар 
ҝүнү дирилдиjи үчүн мәсиһчиләр һәмән 
ҝүнү мүгәддәс саjыр вә һәмән ҝүнү 
дүнjанын бүтүн мәсиһчиләри өз jерли дуа 
евләриндә топланты кечирир вә Рәббә өз 
шүкран гурбанларыны тәгдим едирләр. 
Мә’бәд ибадәти заманы Мүгәд дәс 
Китабдан аjәләр охунур, илаһиләр 
сәсләнир. Мә’бәддә Аллаһын халгына 
рәһбәр сечилмиш шәхс моизә охуjур. 
Əҝәр сиз мәсиһчи ибадәти мәрасиминдә 
иштирак етмәк истәсәниз, өз мәсиһчи 
достунузла онун дуа евинә (ҹәмиjjәтә) 
ҝедә биләрсиниз.

б)	ОРУҸ

Иса Мәсиһ Өз ардыҹыллары үчүн 
хүсуси оруҹ ҝүнләри вә вахтлары тә’jин 
етмәмишдир. Лакин О онлара демишдир: 
“Оруҹ тутдуғунуз заман икиүзлүләр кими 
гашгабаглы ҝәзмәjин, она ҝөрә ки, онлар 
оруҹ тутдугларыны инсанлара ҝөстәрмәк 
үчүн өзләрини гәмҝин тутурлар... 
Онлар мүкафатларыны алдылар... Та ки, 
инсанлара jох, ҝизли олан Атана оруҹлу 
ҝөрүнәсән; вә ҝизлиндә ҝөрән Атан сәнә 
ачыгҹасына әвәзини верәҹәкдир” (Матта 
6:16–18). Бә’зи мәсиһчиләр Исанын 
чармыха чәкилдиjи ҝүн олдуғу үчүн ҹүмә 

ҝүнүндә jемәк гәбул етмәкдән чәкинирләр. 
Башгалары Бөjүк Оруҹ дөврүндә, jә’ни Иса 
Мәсиһин Дирилмәси ҝүнү олан Пасхаjа 
гәдәр гырх ҝүн әрзиндә мүәjjән jемәкдән 
имтина едирләр. Мүгәддәс Китаб бу 
адәтләри мүәjjәнләшдирмәмишди, лакин 
О бизә вәсиjjәт етмишдир ки, сөзүмүздә 
вә ишимиздә һәр ҹүр писликдән чәкинәк. 
Мән бурада бир гәдәр дә әлавә едим, 
Исанын тә’лиминдә деjилир ки, һәр 
шеjи jемәк олар. Иса деди: “... инсана 
чөлдән ҝирән һеч бир шеj ону мурдар 
едә билмәз. Чүнки үрәjинә деjил, гарнына 
ҝирир вә орадан чөлә чыхыр...  Инсандан 
чыхан шеj инсаны мурдар едир. ... 
Чүнки бәд дүшүнҹәләр, зинакарлыг, 
ҹинси әхлагсызлыг, гатиллик, оғурлуг, 
тамаһкарлыг, пислик, һиjлә, шәһвәт, 
инсанларын үрәjиндән, ичиндән чыхар, 
бүтүн бу пис ишләр дахилдән чыхыр вә 
инсаны мурдар едир” (Марк 7:18–23).

в)	СƏДƏГƏ

Иса  Мәси һ  мә си һчи ләрин  ө з 
ҝәлир вә пулларыны Аллаһ ишинә, 
j а х у д  д а  j охсул л ара  в ери ләҹәк 
һиссәни мүәjjәнләшдирмәмишдир. О 
өjрәтмишдир ки, биз Аллаһа мәхсусуг, 
чох вә азлығындан асылы олмаjараг, 
пулумуздан Аллаһ буjуран кими истифадә 
етмәлиjик. Мәсиһчиләр Аллаһын онлара 
е’тибар етдиjини вермәклә Аллаһа 
өз миннәтдарлығыны ифадә едирләр. 
Ҹәмиjjәтин рәһбәрләрини вә ҹәмиjjәт 
ишини горумаг, jохсул вә хәстәләрә 
көмәк етмәк, Мәсиһин хош Мүждәсини 
ешитмәjәнләрә көмәк ҝөндәрмәк үчүн биз 
көнүллү ианә вермәлиjик. Мәсиһ деди 
ки, Аллаһ сәхавәтлә верәни севир вә 
мәсиһчиләрин чоху өз ҝәлирләринин онда 
бир һиссәсини Аллаһа верирләр. Əлбәттә, 
инсанларын тә’рифини газанмаг үчүн jох! 
(Матта 6:1–4).

г)	 ЗИJАРƏТ

Иса Мәсиһ Өз ардыҹылларына 
мүгәддәс jерләри зиjарәт етмәjи вәсиjjәт 
етмәмишдир. Аллаһ һәр jердәдир, она 
ҝөрә дә һәр кәс Она истәнилән jердә дуа 
едә биләр. Бә’зи мәсиһчиләр Фәләстинә 

ҝетмәjи вә Исанын jашадығы торпаға 
бахмағы севирләр. Лакин ора ҝетмәклә, 
гәбри зиjарәт етмәклә Мәсиһин бәдәнинә 
еһтирам ҝөстәрмәк геjри-мүмкүдүр, чүнки 
о гәбир бошдур. О сағдыр, О jашаjыр!

ғ)	БАJРАМЛАР

Иса Өз ардыҹылларына мүәjjән 
ҝүнләри геjд етмәjи вәсиjjәт етмәмишдир. 
Лакин мәсиһчиләр адәтән, үч мүһүм 
баjрамы геjд едирләр. Милад ҝүнү  — 
Иса Мәсиһин доғулдуғу ҝүнүн баjрам 
едилмәсидир. Мәсиһчиләрин әксәриjjәти 
бу баjрамы декабр аjынын 25-дә, бә’зиләри 
исә jанвар аjынын 6-да геjд едирләр. 
Мәсиһин дәгиг доғулма тарихи мә’лум 
деjилдир. Икинҹи баjрам Пасхадыр. Бу 
заман мәсиһчиләр Мәсиһин өлүмдән 
дирилмәсинә севинирләр. Пасханын 
ҝүнү бәдр олмагла илдән-илә дәjишир, 
лакин о һәмишә jа март, jа да апрел 
аjында олур. Даһа сонра Үчлүjүн (Үч 
үгнум) баjрамыдыр. Биз о ҝүнү Мәсиһин 
дирилмәсиндән jедди һәфтә сонра Онун 
Өз шаҝирдләринә Мүгәддәс Руһу вермәси 
ҝүнү кими jада салырыг. Мәсиһчи 
баjрамлары бунлардыр. Jени ил, jә’ни һәр 
ил геjд олунан 1 jанвар исә мәсиһчи jох, 
ади вәтәндаш баjрамыдыр.

д)	ДИНИ АJИН ВƏ МƏРАСИМЛƏР

Ҹәмиjjәт мәрасиминә артыг jухарыда 
тәсвир етдиjим су вәфтизи вә Рәббин 
Сүфрәси мәрасими дахилдир ки, бу, 
Аллаһла Jени Əһдә ҝирмәк вә Онун 
ардыҹылы олмаг демәкдир (12-ҹи бөлмәjә 
бах). Иса Мәсиһ чармыха чәкилмәмишдән 
әввәлки ҝеҹә Өз һәвариләринә чөрәк вериб 
демишдир: “Бу Мәним Бәдәнимдир”. О, 
бир каса шәраб да ҝөтүрүб деди: “Бу 
Мәним Ганымдыр”. Чөрәк вә шәраб Онун 
Бәдәнинин вә Ганынын рәмзи ифадәси 
иди. О Өз ардыҹылларына Ондан бир 
хатирә кими бу мәрасимләрә әмәл етмәjи 
вәсиjjәт етмишдир. Бүтүн дүнjанын әксәр 
мә’бәдләриндә бу вәсиjjәтә риаjәт олунур. 
Һәр бир мәсиһчи Мәсиһин онларын 
уғрунда өлүмүнү хатырлаjараг, бу 
мәрасимдә иштирак едир ки, дахилиндә 
бол һәjат олсун. Мәсиһчиләр Бу мүгәддәс 

мәрасимдән чох бөjүк мә’нәви хеjир-дуа 
алырлар.

е)	НИҜАҺ

Иса Мәсиһин вәсиjjәтинә уjғун олараг, 
никаһа дахил олан киши вә гадын бир-
бирини севмәли вә бир-биринә өлән 
ҝүнә гәдәр сәдагәтли олмалыдырлар. Иса 
деди: “Аллаһын бирләшдирдиjини инсан 
аjырмамалыдыр” (Матта 5:31–32; Марк 
10:2–12). Буна ҝөрә дә, хәjанәт истисна 
олунмагла, бошанма гадағандыр. Павел 
jазыр ки, әрлә арвад арасындакы мәһәббәт 
Мәсиһлә Онун халгы арасындакы 
мәһәббәт кими олмалыдыр (Ефес. 5:21–
33).

14.	МƏСИҺЧИЛƏРИН ЕТИК 
БАХЫШЛАРЫ

Əһди-Əтигдә Аллаһын Өз Исраил 
халгы үчүн вердиjи чохлу ганунлар 
вардыр. Онлардан бири будур: “Гоншуну 
өзүн кими сев!” (Левилиләр 19:18). Аллаһ 
тәрәфиндән верилән бу “Он Əмр”ләрдә О 
бизә өз валидеjнләримизә еһтирам етмәjи 
вәсиjjәт етмиш, гәтли, зинакарлығы, 
оғурлуғу, jаланы вә с. гадаған етмишдир. 
Иса Аллаһ тәрәфиндән верилмиш 
ганунлардан һеч бирини дәjишмәмишдир. 
О онлары камилләшдимиш вә иҹра 
етмишдир. Мәсәлән, Иса демишдир ки, 
“Бир гадына шәһвәтлә бахан һәр адам 
артыг онунла зина етмиш олур” (Матта 
5:28). Əввәлки ганун jалныз ҝүнаһлы 
һәрәкәтләрин өзүнү писләjирди. Иса исә 
үрәкдә олан ҝүнаһы мүһакимә едирди. 
О дүз данышмағы вәсиjjәт едирди вә анд 
ичмәjи гадаған едирди, чүнки инсанын 
һәр бир сөзү анд кими доғру олмалыдыр. 
О Өз ардыҹылларына деjирди ки, онлар 
jалныз бир-бирини jох, лакин еләҹә дә өз 
дүшмәнләрини дә севмәлидирләр, онлары 
тә’гиб едәнләр үчүн дуа етмәлидирләр. 
О, сәрхошлуғу вә һәр ҹүр әхлагсызлығы 
гадаған етмишдр. О деjирди ки, Аллаһын 
өвладлары Өз Сәмави Аталары камил 
олдуғу кими камил олмалыдырлар 
(Матта 5:17–48).

Иса өjрәдирди: “Инсанлардан нә 
умурсунузса, сиз дә онлара елә един. 
Зира ганун вә пеjғәмбәрләр белә хүласә 
едилир” (Матта 7:12). Бу гаjданы чох вахт 
“Гызыл гаjда” адландырырлар. О jалныз 
башгаларына пислик етмәjи гадаған 
етмир, о башгаларына анҹаг jахшылыг 
етмәjә вадар едир. Инҹилин принсипләри 
һәр һансы вәзиjjәтдә тәтбиг олундуғундан 
әбәдидир.

Мәсиһин бүтүн тә’лимини бир сөзлә 
ифадә етмәк олар  — “мәһәббәт”. Иса 
Мәсиһин мәһәббәти камилдир. О Өз 
шаҝирдләринә онлары севдиjи кими, 
бир-бирләрини севмәләрини вәсиjjәт 
етмишдир (Jәһ. 15:12). Биз мәсиһчиләр 
jахшы баша дүшүрүк ки, Мәсиһ кими 
севә билмәрик. Лакин биләрәк ки, бизә 
олан бөjүк мәһәббәтинә ҝөрә О һәтта 
чармыхда өлдү, онда биз дә башгаларыны 
севәҹәjик (1Jәһ. 4:19). Мәсиһин Руһу — 
бу мәһәббәт руһудур вә Мәсиһ бизә 
Өз Руһуну ҝөндәрдикдә, биз бүтүн 
инсанлары, һәтта дүшмәнләримизи 
дә Онун кими севә билирик (Ром. 
5:5, 12:17–21). Бу мәһәббәт jалныз 
бизим үрәкләримиздә галмамалыдыр, о 
әмәлләримизә чеврилмәлидир. Һәвари 
Jәһjа деjир ки: “Дүнjада фирәван jашаjыб, 
өз гардашынын еһтиjаҹ ичиндә олдуғуну 
ҝөрән, лакин она рәһми ҝәлмәjән инсанда 
Аллаһын мәһәббәти неҹә jашаjа биләр?” 
(1 Jәһ. 3:17).

Һәвари Павел Коринфлиләрә Биринҹи 
Мәктубда мәһәббәтин ән ҝөзәл тәсвирини 
вермишдир: “Əҝәр пеjғәмбәрлик ән’амым 
варса вә бүтүн сиррләри билирәмсә, 
һәр ҹүр билиjә вә дағлары jериндән 
тәрпәдәҹәк дәрәҹәдә там имана маликәмсә, 
амма мәһәббәтим jохса, һечәм. Вә әҝәр 
бүтүн варымы паjлаjыб, jохсуллары 
доjдурарамса, бәдәними атәшә тәслим 
едәрәмсә, лакин мәһәббәтим jохса, бүтүн 
бунларын мәнә хеjри олмаз. Мәһәббәт 
сәбирли, хеjирхаһдыр. Мәһәббәт 
пахыллыг етмәз. Мәһәббәт ловғаланмаз, 
өjүнмәз, кобуд давранмаз, өз мәнфәәтини 
ахтармаз, тез һирсләнмәз, пислик етмәjи 
дүшүнмәз, һагсызлыға севинмәз, һәгигәтә 
исә шадланар. Һәр шеjә гатлашар, һәр 
шеjә инанар, һәр шеjә үмид бәсләjәр, 
һәр шеjә таб ҝәтирәр. Мәһәббәт әсла 

түкәнмәз. Инди исә үч шеj jашаjыр: иман, 
үмид, мәһәббәт; амма мәһәббәт бунларын 
һамысындан үстүндүр” (1Кор. 13).

Мәсиһин инсанлара мәһәббәти тәкҹә 
сөзләрдә деjил, лакин әмәлләрдә дә ифадә 
олунурду. О, хәстәләрә шәфа верирди, 
аҹлары доjуздурурду, ҝүнаһкарлары 
хилас етмәк үчүн Өз һәjатыны фидиjә 
олараг верди. Мәсиһчиләр Мәсиһин 
мәһәббәти барәсиндә шәһадәт етмәк 
үчүн хәстәханалар, jетимханалар, мәктәб 
биналары вә с. ачырлар. Иса истәjирди 
ки, мәһәббәт Онун ардыҹылларынын 
фәргләндириҹи хүсусиjjәти олсун. “Əҝәр 
бир-биринизә гаршы мәһәббәтиниз олса, 
бундан һәр кәс Мәним шаҝирдләрим 
олдуғунузу биләҹәк” (Jәһ. 13:35). Биз 
мәсиһчиләр хәҹаләт һисси илә е’тираф 
етмәлиjик ки, бизим мәһәббәтимиз чох 
вахт камил олмур, лакин әсл мәсиһчиләр 
бир-бирини онларын Мүәллимләри кими 
севмәjи арзулаjырлар.

15.	МƏСИҺЧИЛƏР ҺАНСЫ 
ҜƏЛƏҸƏJƏ ИНАНЫРЛАР?

Бу узун мәктубун әввәлиндә дедиjим 
кими, мәсиһчиләр Гадир Аллаһа 
инанырлар. Онун бу дүнjа үчүн мәгсәди 
вар вә бу мәгсәд, шүбһәсиз ки, әлдә 
олунаҹагдыр. Инсан Аллаһа гаршы чыхыб 
ҝүнаһа батанда Аллаһ дүнjанын ниҹаты 
үчүн Өз Оғлуну ҝөндәрди (Jәһ. 3:16–19). 
Аллаһа иман едәнләр ниҹат тапыр, Ондан 
үз чевирәнләр исә лә’нәтләнир. Əсрин 
сонунда Аллаһ бүтүн дүшмәнләрини фәтһ 
едәҹәк вә һеч бир шәрә jер олмаjан Өз 
әбәди Сәлтәнәтини гураҹагдыр. Мүгәддәс 
Китабда бу ҝәләҹәк һадисәләрә даир 
чохлу пеjғәмбәрликләр вардыр, лакин 
Аллаһ һәр шеjи тамамилә бизә ачмағы 
лазым билмир. Она ҝөрә дә мәсиһчиләр 
ҝәләҹәк һаггында әввәлҹәдән деjилмиш 
бу хәбәрләри мүхтәлиф ҹүр изаһ едирләр. 
Мән бурада ҝәләҹәк барәдә jалныз ваҹиб 
олан һадисәләрә тохунмаг истәjирәм.

а)	ИСА МƏСИҺИН ИКИНҸИ ЗҮҺУРУ

Ҝөjә галхмаздан әввәл Мәсиһ Өз 
шаҝирдләринә дәфәләрлә демишдир 

ки, О jенә дә онларын jанына гаjыдаҹаг 
вә мәсиһчиләр Онун тәкрар ҝәлишини 
ҝөзләjирләр. Онун Jерә биринҹи ҝәлиши 
инсанларын хиласы үчүн зәрури иди, 
икинҹи ҝәлиши исә һөкм вә Аллаһ 
Сәлтәнәтинин там гурулмасы үчүндүр. 
Бир дәфә шаҝирдләри Исадан Онун 
нә вахт гаjыдаҹағыны сорушдугда О 
ҹаваб верди ки, Онун ҝәлишинин вахты 
jалныз Аллаһа мә’лумдур вә онлары 
әмин едирди ки, онлар ҝөрүшә һәр 
заман һазыр олмалыдырлар, чүнки О, 
инсанларын ҝөзләмәдиjи бир вахтда 
ҝәләҹәк. О онлара деди ки, О мәләкләрлә 
иззәтдә ҝәләҹәкдир. Онун ҝәлишини 
һамы ҝөрәҹәкдир. О Өз шаҝирдләринә 
инсанлары алдатмаға ҝәләҹәк Мәсиһин 
әлеjһидары вә jаланчы пеjғәмбәрләр 
һаг гында хәбәрдарлыг етди. Биз 
билирик ки, 1900 ил әрзиндә чохлу белә 
jаланчылар меjдана ҝәлмишдир, лакин 
әсл мәсиһчиләр оналара инанмамышлар. 
Мәсиһ аjдын деjирди ки, әҝәр Мәсиһин 
ҝәлдиjини вә Онун белә бир jердә 
олдуғуну десәләр, инанмаjын. Əсл Мәсиһ 
ҝәлән заман бу барәдә о дәгигә бүтүн 
дүнjа хәбәр тутаҹаг вә кимсәнин бу барәдә 
хәбәр вермәсинә еһтиjаҹ галмаjаҹаг.

Иса ҝөjә галханда Онун ардынҹа 
бахан шаҝирдләринә мәләкләр деди: 
“Сиздән ҝөjә галхан бу Иса, галхдығыны 
ҝөрдүjүнүз кими ҝери гаjыдаҹагдыр” 
(Һиш. 1:11). Демәли, Иса артыг гадындан 
доғулан көрпә кими, Jердә инсан шәклиндә 
jашамаг вә бу биринҹи дәфә олдуғу кими, 
өлмәк үчүн ҝәлмәjәҹәкдир. Мүгәддәс 
Китаб деjир ки, Иса бир дәфә бизим 
ҝүнаһларымыз үчүн өлдү вә дирилди. 
Лакин О даһа һеч бир вахт өлмәjәҹәкдир, 
белә ки, өлүм Онун үзәриндә һеч бир 
һакимиjjәтә малик деjилдир (Ром. 6:9).

Мәсиһ өлүләрдән дирилән заман, 
Онун ҹисмани бәдәни өлүмә мә’руз 
олмаjан руһани бәдәнлә әвәз олунду. 
О бу Руһда ҝөрүнүб вә мәләкләр кими 
jох ола билир. Инди О, ҝөjләрдә руһани 
бәдәндәдир вә биз инанырыг ки, Ону 
адамлар ҝөрә биләҹәкләр. Биз һамымыз 
елә jашамалы вә Рәббә елә хидмәт 
етмәлиjик ки, истәнилән вахт Онун 
ҝәлишиндә Ону гаршыламаға һазыр олаг 
(Матта 24 вә 25).

б)	ҮМУМДИРИЛМƏ
Би р  д ә ф ә  И с а  д е д и :  “ Бу н а 

тәәҹҹүбләнмәjин, чүнки саат ҝәлир, о 
саатда гәбирләрдә оланларын һамысы 
Онун сәсини ешидәҹәкләр вә чыхаҹаглар. 
Jахшылыг ишләдәнләр дирилиб һәjата 
говушаҹаглар, пислик ишләдәнләр исә 
дирилиб һөкмә уғраjаҹаглар” (Jәһ. 5:28–
29). Неҹә ки, бир дәфә Jердә jашаjаркән 
бир нечәсини өлүләрдән дирилтдиjи 
кими, мәһз О һамыны һәjата гаjтараҹаг. 
Өлүләр һансы бәдәндә дириләҹәкләр? 
Һәвари Павел деди ки, торпаға әкилмиш 
тохум өлүб битки кими неҹә галхырса 
физики бәдән дә елә дирилмә заманы 
дәjишиләҹәкдир. Тәбии ҹисим әкилир, 
руһани ҹисим галхыр (1Кор. 15). Ондан 
сорушанлара Иса деди: “Зира өлүләр 
дириләндә онлар нә евләнирләр, нә дә 
әрә ҝедирләр. Анҹаг ҝөjдәки мәләкләр 
кимидирләр” (Матта 22:30).

в)	ГИJАМƏТ ҜҮНҮ

М ә с и һ  j а л н ы з  ө л ү л ә р и 
дирилтмәjәҹәкдир, О һәм дә бүтүн 
инсанлары мүһакимә едәҹәкдир (Jәһ. 
5:22; Һиш. 17:31; 2Кор. 5:10). О, әдаләтли 
Һакимдир. О Өз әдаләти вә мәрһәмәтилә 
һөкм едәҹәкдир. О деди ки, бүтүн 
халглар Онун гаршысына jығышаҹаг вә 
чобан гоjунларыны кечиләрдән аjырдығы 
кими, О да инсанлары бир-бириндән 
аjыраҹаг. О, хәстәләрә вә мөһтаҹлара 
мәһәббәт вә гаjғы ҝөстәрәнләрә деjәҹәк: 
“Атамын хошбәхтләри, ҝәлин, дүнjанын 
jаранышындан сизә һазырланмыш 
Сәлтәнәтә варис олун!” Мәһәббәт вә 
гаjғы ҝөстәрмәjәнләрә исә О деjәҹәк: 
“Еj лә’нәтлиләр, Мәним jанымдан иблис 
илә онун мәләкләринә һазырланмыш 
олан әбәди атәшә ҝедин”. Онлар әбәди 
ҹәзаланаҹаг, мө’минләр исә әбәди һәjата 
говушаҹаглар. Бәли, Аллаһ Өз Оғлу Иса 
Мәсиһ васитәсилә бүтүн инсанлары 
мүһакимә едәҹәкдир. Биз һамымыз — 
дин вә әгидәмиздән асылы олмаjараг, 
бир ҝүн Мәсиһин диванханасынын 
гаршысында дуруб, jер үзәриндә 
jашаjаркән бурахдығымыз сәһвләр, 
етдиjимиз ҝүнаһлар үчүн мүһакимә 
олунаҹағыг.

Елә бир адам вармы ки, о ваһимәли 
Гиjмәт ҝүнүндән горхмасын? Бәли, вар! 
Хиласкар Мәсиһә гәлбдән иман едәнләр 
Мәсиһ Һакимдән горхмаjаҹаглар. Она 
ҝөрә дә О деди: “Сизә доғрусун, доғрусун 
деjирәм: Мәним сөзүмү ешидән вә 
Мәни Ҝөндәрәнә иман едән әбәди һәjат 
газанмышдыр вә о мүһакимә олунмаjаҹаг, 
фәгәт өлүмдән һәjата кечәҹәкдир”. Бәли, 
Мәсиһә иман едәнләри Аллаһ гәбул 
едәҹәкдир, чүнки онлар онларын уғрунда 
Өз ҹаныны фәда верән Мәсиһә итаәт 
етмишләр. Гиjамәт ҝүнү итаәткарлар 
өз сәдагәтләринә у jғ ун шәкилдә 
мүкафатландырылаҹаглар (Матта 25:14–
30; 1 Кор. 3:12–15).

Бәс Аллаһын Оғлуна итаәт етмәкдән 
имтина едәнләрин талеjи неҹә олаҹаг? 
Онлар лә’нәтләнәҹәк вә ҹәзаланаҹаглар. 
Исанын дедиjи кими: “Она иман едән 
мәһкум олунмур, иман етмәjән исә 
габагҹадан мәһкум олунмушдур, чүнки 
Аллаһын Ваһид Оғлунун исминә иман 
етмәмишдир. Вә һөкм она ҝөрәдир ки, 
дүнjаjа Нур ҝәлди вә инсанлар гаранлығы 
Нурдан чох севдиләр, зира әмәлләри пис 
иди” (Jәһ. 3:18–19). Аллаһын Оғлуну 
гәбул етмәjән Аллаһын Өзүнү дә гәбул 
етмир. Бундан бөjүк ҝүнаһ jохдур. 
Инди, достум, сән баша дүшәрсән ки, 
биз мәсиһчиләр нә үчүн дүнjанын бүтүн 
инсанларынын Мәсиһи танымасыны чох 
истәjирик, чүнки инсанлар Ондан имтина 
етсәләр, Аллаһ да онлары рәдд едәҹәк.

г)	ҸƏННƏТ ВƏ ҸƏҺƏННƏМ

Дедикләримдән ҝәләҹәк һәjат мәсәләси 
барәсиндә мәсиһчилиjимиздән чох шеj 
баша дүшәҹәксән. Мәсиһин гәбул 
етдикләри Аллаһын Дәрҝаһына ҝедиб, 
әбәди олараг мәһәббәт вә севинҹдә 
Онунла бирликдә jашаjаҹаглар. Иса 
деди: “Атамын евиндә чох отаглар 
вардыр; олмасаjды сизә деjәрдим, чүнки 
jер һазырламаға ҝедирәм. Əҝәр ҝедиб 
һазырласам, тәкрар ҝәлиб сизи Өз jаныма 
ҝәтирәҹәjәм ки, Мән һарадаjамса, сиз дә 
орада оласыныз” (Jәһ. 14:2,3).

Мүгәддәс Китабын лап ахырында 
һәвари Jәһjа Аллаһын дәрҝаһындакы 
һәjаты белә тәсвир етмишдир: “Мән jени 

бир сәма вә jени бир jер ҝөрдүм. Тахтдан 
jүксәк бир сәс ешитдим. Деjирди: “Будур, 
Аллаһын чадыры инсанларла бәрабәрдир 
вә О, онларла бәрабәр jашаjаҹагдыр. 
Онлар Онун халгы олаҹаг вә Аллаһын 
Өзү онларла олаҹагдыр. Онларын 
ҝөзләриндән бүтүн jашлары силәҹәкдир. 
Артыг өлүм мөвҹуд олмаjаҹаг; артыг нә 
кәдәр, нә фәрjад, нә дә ағры олаҹагдыр, 
чүнки әввәлки шеjләр кечиб ҝетди. ... 
Галиб ҝәлән бу шеjләри мирас алаҹаг 
вә она Аллаһ олаҹағам вә о Мәнә оғул 
олаҹаг” (Вәһj 21:1–7). Бу Сәма Аллаһын 
өвладлары үчүн һазырланмышдыр. О 
бизим тәсәввүр етдиjимиздән дә ҝөзәлдир. 
Мүгәддәс Китабын дедиjи кими: “Аллаһ 
Ону севәнләр үчүн һазырладығы шеjләри 
нә ҝөз ҝөрмүш, нә гулаг ешитмиш вә нә 
дә инсанын үрәjи дуjмушдур” (1Кор. 2:9).

Б ә с  А л л а һ ы н  ө в л а д л а р ы 
олмаjанлар нә алаҹаглар? Аллаһ деjир: 
“Ҹәсарәтсизләрин, имансызларын, 
натәмизләрин, гатилләрин, зинакарларын, 
сеһрбазларын, бүтпәрәстләрин вә бүтүн 
jаланчыларын исә агибәти од вә күкүртлә 
jанан ҝөлдәдир: бу, икинҹи өлүмдүр” (Вәһj 
21:8). Ҹәһәннәм — Аллаһын мәһәббәт вә 
нурундан тамамилә аjрылмагдыр. Бу 
вәзиjjәтин дәһшәтини һеч бир сөзлә ифадә 
етмәк олмаз. Каш ки, белә әбәди ҹәза 
әвәзинә инсанлар әбәди һәjат сечәjдиләр!

д)	ИМАНЛЫЛАРЫН ӨЛҮМƏ 
МҮНАСИБƏТИ

Иманлылар өлүмдән горхурлармы? 
Хеjр! Чүнки Мәсиһ сөз вермишдир ки, 
онлар өлүмдән сонра Онунла олаҹаглар 
(2Кор. 5:8). Һәвари Павел Ромада е’дам 
олунмамышдан габаг jазды: “... Мән, 
аjрылмағы вә Мәсиһ илә jанашы олмағы 
арзу едирәм, зира бу даһа jахшыдыр” 
(Филип. 1:23). Өз әзизләринин дәфниндә 
мәсиһчиләрин һимн вә илаһи охумаларыны 
ешидән инсанлар тәәҹҹүбләнирләр. Биз 
исә билирик ки, онлар өлмәдиләр, лакин 
Мәсиһлә бирликдә олмаг үчүн ҝетдиләр 
вә буна севинмәлиjик.

Инди исә, достум, мән сәнә jаздығым 

бу мәктубуму битирмәлиjәм. Əминәм ки, 
сәнин бә’зи суалларына ҹаваб верә билдим. 
Сөзсүз ки, мәним ҹаваб вермәдиjим башга 
суалларын да вардыр. Мәсәлән, сәни белә 
бир суал марагландыра биләр: “Елми 
кәшфләр мәним тәсвир етдиjим иманы 
инкар етмирләрми?” Əсла jох! Аллаһ 
бүтүн һәгигәтләрин jарадыҹысыдыр. 
Истәр Мүгәддәс Jазыларда олсун, истәрсә 
дә тәбиәтдә һәгиги елмлә әсл дини е’тигад 
арасында зиддиjjәтләр jохдур. Бөjүк 
мүасир алимләрин бә’зиләри сәдагәтли 
мәсиһчиләрдир. Алимләр каинатын 
мө’ҹүзәләрини нә гәдәр чох ачырларса, 
биз дә бу мө’ҹүзәләри jаратмыш Аллаһын 
гүдрәт вә мүдриклиjинин бөjүклүjүнү 
даһа jахшы дәрк едирик.

Бәлкә дә  сәнин бир чох лары 
кими дүнjанын мүһарибә, сәфаләт вә 
әдаләтсизлик проблемләри, бүтүн бу 
писликләрин мөвҹудлуғуна Аллаһын нә 
үчүн имкан вермәси нараһат едир. Буна 
Мүгәддәс Китабын ҹавабы беләдир ки, 

бу писликләри Əдаләтли вә Мүгәддәс 
Аллаһ деjил, ҝүнаһкарлар едирләр. Аллаһ 
елә инди дә халглары ҝүнаһлары үчүн 
мүһакимә едиб ҹәзаландырыр. Нәһаjәт, 
jухарыда дедиjимиз кими, Аллаһ һәр кәси 
өз әмәлләринә ҝөрә мүһакимә едәҹәк. 
Аллаһ каинаты идарә едир. Биз Онун 
jаратдығы дүнjаjа ҝирмиш шәрә Онун 
дөзүмүнү бүтүнлүклә баша дүшмәсәк дә 
билирик ки, ҝеҹ-тез О, иблиси ҹәһәннәмә 
атаҹаг вә Өзүнүн Мүгәддәс Əбәди 
Сәлтәнәтини тә’сис едәҹәкдир.

Сәндән артыг дәрәҹәдә хаһиш едирәм 
ки, әзиз достум, Мүгәддәс Китабы 
диггәтлә өjрәниб дуа едәсән ки, Аллаһ 
сәнә Мүгәддәс Китабы дәрк етмәкдә, 
Хиласкар Иса Мәсиһә инанмагда вә 
Аллаһ өвлады олмагда көмәк етсин. 
Инанырам ки, онда сән Jер үзүндәки 
бүтүн һәjатын боjу Аллаһа вә инсанлара 
хидмәт едәҹәксән. Сонра исә әбәди олараг 
Мәсиһлә бирликдә олмаг үчүн Аллаһын 
Сәмави Евинә көчәҹәксән.

Сәмимиjjәтлә сәнин достун.



Мәтн

1.	 Аллаһ Кимдир? . . . . . . . . . . . . . . . . . . . . . . . . . . . . . . . . . .                                   3

2.	 Инсан Кимдир?. . . . . . . . . . . . . . . . . . . . . . . . . . . . . . . . . .                                   5

3.	 Ҝүнаһ Нəдир?. . . . . . . . . . . . . . . . . . . . . . . . . . . . . . . . . . . .                                     6

4.	 Сəн Пеjғəмбəр Вə Мəлəклəрə Инанырсанмы?. . . . . . . . . . . . .              7

5.	 Мəсиһчилəр Һансы Мүгəддəс  
Китаблары Рəһбəр Тутурлар? . . . . . . . . . . . . . . . . . . . . .                      9

6.	 Иса Мəсиһин Jердə Һəjаты. . . . . . . . . . . . . . . . . . . . . . . . . .                         12

7.	 Иса Мəсиһ Кимдир?. . . . . . . . . . . . . . . . . . . . . . . . . . . . . . .                              18

8.	 Мəсиһ Jерə Нə Үчүн Ҝəлмишдир?. . . . . . . . . . . . . . . . . . . .                     20

9.	 Хилас Олмаг Үчүн Нə Етмəк Лазымдыр?. . . . . . . . . . . . . . . .               22

10.	 Мүгəддəс Руһ Кимдир?. . . . . . . . . . . . . . . . . . . . . . . . . . . . .                            22

11.	 Аллаһын Үчлүjү Нə Демəкдир?. . . . . . . . . . . . . . . . . . . . . . .                      24

12.	 Ҹəмиjjəт Нəдир?. . . . . . . . . . . . . . . . . . . . . . . . . . . . . . . . . .                                 24

13.	 Мəсиһчилəрин Аллаһ Гаршысында  
Борҹлары Вə Адəтлəри Һансылардыр?. . . . . . . . . . . . . .               26

14.	 Мəсиһчилəрин Етик Бахышлары. . . . . . . . . . . . . . . . . . . . .                      28

15.	 Мəсиһчилəр Һансы Ҝəлəҹəjə Инанырлар?. . . . . . . . . . . . . . .                29

Нəтиҹə . . . . . . . . . . . . . . . . . . . . . . . . . . . . . . . . . . . . . . . . . . .                                          32


	1.	АЛЛАҺ КИМДИР?
	2.	ИНСАН КИМДИР?
	3.	ҜҮНАҺ НƏДИР?
	4.	СƏН ПЕJҒƏМБƏР ВƏ МƏЛƏКЛƏРƏ ИНАНЫРСАНМЫ?
	5.	МƏСИҺЧИЛƏР ҺАНСЫ МҮГƏДДƏС КИТАБЛАРЫ РƏҺБƏР ТУТУРЛАР?
	6.	ИСА МƏСИҺИН JЕРДƏ ҺƏJАТЫ
	7.	ИСА МƏСИҺ КИМДИР?
	8.	МƏСИҺ JЕРƏ НƏ ҮЧҮН ҜƏЛМИШДИР?
	9.	ХИЛАС ОЛМАГ ҮЧҮН НƏ ЕТМƏК ЛАЗЫМДЫР?
	10.	МҮГƏДДƏС РУҺ КИМДИР?
	11.	АЛЛАҺЫН ҮЧЛҮJҮ НƏ ДЕМƏКДИР?
	12.	ҸƏМИJJƏТ НƏДИР?
	13.	МƏСИҺЧИЛƏРИН АЛЛАҺ ГАРШЫСЫНДА БОРҸЛАРЫ ВƏ АДƏТЛƏРИ ҺАНСЫЛАРДЫР?
	14.	МƏСИҺЧИЛƏРИН ЕТИК БАХЫШЛАРЫ
	15.	МƏСИҺЧИЛƏР ҺАНСЫ ҜƏЛƏҸƏJƏ ИНАНЫРЛАР?
	НƏТИҸƏ

